
Вовед 

Се претпоставува дека до 2050 година светската популација ќе достигне 10 

милијарди луѓе (Глен Ј.Ц., Флореску Е., 2015) што ќе доведе до соодветно зголемување на 

побарувачката за храна и лекови. Оттука се наложува и сè поголемата потреба за 

пронаоѓање алтернативни извори на храна и можности за генерирање приходи во 

руралните области. Поради богатата биолошка разновидност, шумите и сродните 

екосистеми во РСМ претставуваат важен извор на диви видови па така собирањето 

медицински и ароматични растенија, печурки, лишаи и бројни шумски плодови од 

природата имаат традиција која се применува и практикува стотици години. Воедно 

дивите видови растенија и габи имаат важна улога во егзистенцијата за многу семејства, 

особено во планинските региони. 

Покрај важноста на засегнатите диви видови растенија и габи како ресурс за 

државата, во РСМ, за жал, се соочувааме со недостаток на податоци поврзани за 

количините со кои располага земјата, како и за количините на собрани, преработени и 

продадени/извезени видови и производи. Недостатокот на податоци ја комплицира и 

ограничува анализата на секторот за да знаеме дали одржливо и грижливо ги користиме 

ресурсите на засегнати и заштитени диви видови растенија и габи.  Динамичниот начин 

на живот, како и многу меѓународни трендови наложуваат институциите кои се 

одговорни за управување со овие ресурси да се соочат со големи предизвици, бидејќи 

одржливото управување и зачувувањето на екосистемите е од заеднички интерес за сите, 

за субјектите кои управуваат со ресурсите, но и за локалното население и сите граѓани на 

РСМ. 

Најголеми пречки при анализирањето и пишувањето на овој извештај беа 

достапноста и точноста на податоците, како и фактот што често пати овие податоци се 

мешаат со други извори, на пр. количини на култивирани и увезени видови растенија и 

габи. Како дел од шумските екосистеми кои се управувани преку плановите за управување 

со шуми, засегнатите и заштитени диви видови растенија и габи или недрвни шумски 

производи никогаш не се сметани како примарен ресурс важен за приход од шума и затоа 

никогаш не биле точно мерени. Во моментот единствените расположливи податоци за 

бобинки, јаткасти плодови или видови чаеви доаѓаат од Царинската управа или од 

Заводот за статистика. Податоци за печурки е многу тешко да се најдат, ако се земе 

предвид дека тие можат да бидат замрзнати, сушени или конзервирани. Нема специфични 

податоци за собрани печурки и за да се дојде до овие количини, потребно е да се соберат 

количините на сушени, замрзнати, конзервирани или извезени печурки. Во ова 

истражување не се земени предвид печурките кои се произведени плантажно. Како 

резултат на овие недостатоци во информациите, немаме добар увид во економската 

важност и трендовите поврзани со користењето на растенијата и габите од природата. 

Покрај нивното традиционалното користење, како и сè поголемата побарувачка за овие 

ресурси, досега не се направени анализи на секторот од гледна точка на зачувување на 

природата. 

Целта на оваа анализа е да даде преглед на секторот кој се занимава со 

користењето на засегнати и заштитени диви видови растенија и габи или недрвни шумски 

производи во РСМ, како тој е организиран, како функционира, на кој начин е регулиран и 

која е неговата важност за државата и за локалното население; кои се трендовите на 

користење и колку овие ресурси се достапни. Дополнителен предизвик во изнаоѓање на 

решение е фактот што овие ресурси се контролираат и управуваат од повеќе интитуции 

со низа правни акти. Исто така, анализата ќе ја оценува моменталната институционална 

поставеност и институционалните капацитети со цел да можат да се носат успешно со 

предизвикот кој е пред нас. Како резултат на овој сеопфатен преглед на секторот кој се 

однесува на засегнати и заштитени диви видови растенија и габи, овој документ воедно 

нуди и низа препораки за надлежните институции, во насока на зачувување на билошката 

разновидност, но и заштита на локалните економски интереси. 

Анализата е подготвена во рамките на проектот финансиран од ГЕФ, а 

имлеменитран од УНЕП во партнерство со Министерството за животна средина и 

просторно планирање „Зачувување на биолошката разновидност преку воспоставување и 

ефикасно управување со заштитените подрачја и вклучување на биолошката 

разновидност во планирање на користење на земјиштето“. Се надеваме дека препораките 

кои произлегуваат од оваа анализа ќе бидат употребени од институциите за подобро 

вклучување на биолошката разновидност во планирањето и користењето на ресурсите. 

Пронаоѓање на балансот помеѓу зачувување на биолошката разновидност и 

поттикнување на локалната економија за рурално население и бизнис сектор е од 

исклучителна важност за виталноста на екосистемите во државата. 

 

1. Важност на засегнатите и заштитени диви видови 

растенија и габи за биолошката рановидност и нивното 

влијание врз луѓето, општествата и економијата 

Засегнатите и заштитени диви видови го добија формалното признание на 

меѓународно ниво за својата важност во 2000 година кога Организацијата за храна и 

земјоделство на Обединитеите нации (ФАО) ги вклучи во Програмата за процена на 

шумските ресурси (Forest Resource Assesstment) и од тогаш нивното економското 

вреднување стана поважно. Во 80-тите години, според Центарот за  меѓународно 

истражување во шумарството (ЦИФОР), дефиницијата „Недрвни шумски производи“ 

(НДШП) започна да се користи со следното значење: „НДШП се кој било производ или 

услуга, освен дрва што се произведува во шуми, вклучително овошје и јаткасти плодови, 

зеленчуци, лековити растенија, смоли, есенциијални масла, кора, растителни влакна и 

треви“ (CIFOR, без дата). Во следната деценија, ФАО ги дефинираше НДШП (недрвните 

шумски производи) како „производи од биолошко потекло, освен дрво, добиени од шуми, 

од други шумски земјишта и дрвја надвор од шумите“ (FAO, 1999). Ова може да се смета 

како почеток за користење на дефиницијата за НДШП. Постои уште една дефиниција, 

позната како нестеблени шумски производи (НСШП). Општата разлика помеѓу НСШП и 

НДШП е во тоа што огревното дрво и дрвна биомаса е исто така вклучено во НСШП, додека 

НДШП ги исклучува овие. Терминот НДШП најчесто го користат научниците во РСМ, а исто 

така друга терминологија која често се среќава во литературата и најчесто се користи за 

опишување на овие ресурси е лековити и ароматични растенија (ЛАР). Во политиките 

често се користат збунувачки дефиниции, како што се „секундарни шумски производи“, 

„споредни/помошни“, или „други (лекови) шумски производи“, „диви видови“, „засегнати 

и заштитени диви видови растенија и габи“ или „диви собрани производи”. Со оглед на 

фактот дека за овој сектор недостасува унифицирана и соодветна дефиниција, со цел да се 

опфатат сите видови ресурси кои се користат од природата и за да се избегне 

дополнителна конфузија, овој Извештај понатаму ќе го користи терминот „НДШП“ како 

една од најшироките дефиниции. 

1.1.  Важност на засегнатите и заштитени диви видови растенија и 

габи за одржливост на биолошка разновидност  

Балканскиот Полуостров се смета за еден од најбогатите Европски региони со 

биолошка разновидност (Kryštufek & Reed 2004). РСМ се наоѓа во југоисточниот дел на 

Европа, зафаќајќи централен и важен дел од Балканскиот Полуостров со територија од 25 

713 km2 (ДЗС, 2019). Согласно Петтиот Национален Извештај кон Конвенциојата за 

биолошка разновидност (2014) шумските екосистеми покриваат околу 38,5% (988.835 ha) 

од територијата на државата, а 44% отпаѓа на земјоделско земјиште. Во државна 

сопственост се околу 90% од шумите. Доминантни се листопадните шуми (22,3%), потоа 

мешаните шуми (11.6%), додека иглолисните шуми (2,8%) се најмалку застапени.  

Поради специфичната географска локација, климатските услови и бројните 

рефугијални центри од глацијалниот период придонесуваат нашата земја да има 

исклучителна флористичка разновидност. Согласно Националната стратегија за заштита 

на природата со Акционен План (2017-2027) флората е преставена со над 3700 видови. 

Најбројни групи претставуваат цветните скриеносемени растенија со околу 3200 видови 

и мововите со околу 500 видови, додека останатите групи (ликоподиумови, 

членестостеблени, папрати и голосемените растенија) се застапени со помал број видови.  

Вишите растенија поседуваат бројни балкански и јужнобалкански ендемити, како и голем 

број локални ендемити и субендемити. Најголем број субендемити се регистрирани кај 

скриеносемените растенија, над 110 видови. Како најзначајни центри на ендемизмот се 

сметаат високите планини – Галичица, Јакупица-Караџица, Кораб, Пелистер, Шар Планина, 

клисурите на реките Вардар, Треска, Црна Река, Пчиња, Бабуна како и некои делови од 

низинскиот појас – Мариово, околина на Прилеп-Трескавец, Козјак, Плетвар, Сивец, 

околината на Кавадарци – Алшар и степоликото подрачје, помеѓу Велес, Штип и Неготино.ј 

Голем број на диви растенија и нивни делови се користат во нашата 

традиционална медицина. Врз основа на податоците од Министерство за животна средина 

и просторно планирање најчесто собрани диви растенија и  нивни делови од природа се 

следните видови: плод од модра смрека (Juniperus communis), мечкино грозје 

(Arctostaphylos uva-ursi L.), шарпланински чај (Sideritis scardica),  жолт кантарион 

(Hypericum perforatum), диво оригано (Origanum vulgare), корен и цвет од јаглика (Primula 

officinalis), корен од валеријана (Valeriana officinalis), шипка (Rosa canina), боровинка 

(Vaccinium myrtillus L.), малина (Rubus idaeus), капина (Rubus occidentalis), бозел (Sambucus 

nigra), црн слез (Malva sylvestris), корен на бел слез (Althaea officinalis), семе и корени од 

коприва (Urtica dioica),  глуварче (Taraxacum officinale) итн. 

За комерцијални цели и извоз најчесто се собираат следните видови габи: обичен 

вргањ (Boletus edulis), црн вргањ (Boletus aereus), боров вргањ (Boletus pinophilus), летен 

вргањ (Boletus aestivalis), јајчарка (Amanita caesarea), лисичарка (Cantharellus cibarius), 

жолто еже (Hydnum repandum), рујница (Lactarius deliciosus), црна труба (Cratarellus 

cornucopioides), смрчки (Morchella sp.), ѓурѓевка (Calocybe gambosa), ливадарка (Marasmius 

oreades).  

Најчесто собрани видови по планински масиви се следните лековити и ароматични 

растенија: 

Аrctopstaphylos uva-ursi (мечкино грозје): На национално ниво според истражувања 

и податоци на ЦНВП (2019) мечкиното грозје се собира на планинскиот масив Јакупица, од 

само три локалитети: Нежилови Стени, Патишка Река и Бегово Поле.  
Подетално треба да се истражат наоѓалишта на мечкиното грозје на национално ниво, за 

да се потврди негово присуство на следните планини (Ниџе, Шара, Кожуф, мали 

локалитети на Осоговски Планини, Голак и Влаина Планина). 

○ Hypericum perforatum (жолт кантарион):  цела земја 

○ Juniperus communis (модра смрека): цела земја 

○ Tilia spp. (липа): претежно Велес, Китка и планина Галичица 

○ Thymus spp. (мајчина душица):  цела земја 

○ Salvia spp. (жалфија): Иворот наведува дека видот го има на цела 

територија на РСМ но природно се наоѓа само во дебарскиот регион 

○ Sideritis scardica (шарпланински чај): Шар Планина 

○ Sideritis raeseri (планински чај): Галичица и Кожуф 

 

Бобинки 

● Капини: цела земја 

● Боровинки: цел планински регион 

● Малина: цела земја 

● Брусница: Планина Беласица 

 

Габи 

● Amanita caesarea: во дабови шуми во целиот јужен дел на земјата 

● Boletus spp. (вргањ): цела земја 

● Cantharellus cibarius (лисичарка): цела земја 

● Lactarius deliciosus (рујница): цела земја во борови шуми и насади 

● Morchella spp. (црна труба): цела земја 

● Evernia prunastri (лишаи): цела земја 

 

75-80% од лековитите растенија и бобинки во РСМ, како и во повеќето балкански 

земји, се собираат од дивината. Во земја како нашата, која изобилува со природни 

богатства, каде многу луѓе се борат да “врзат крај со крај” НДШП се важен ресурс за приход 

и токму затоа ова природно богатство е од голема важност за локалната економија. 

Тргнувајќи од фактот дека 42% од населението во РСМ живее во рурална средина (МТСП, 

2008 и МРР, 2019) може слободно да се заклучи дека голем дел од нив имаат дополнителен 

приход од собирање за сопствени потреби или за продажба. Зголемената побарувачка пак 

на европскиот фармацевтски пазар става континуиран притисок врз трендовите на 

собирање. Но овие ресурси не растат во неограничени количини и нивна најголема закана 

е прекумерното и неконтролирано собирање. Одржливата употреба на НДШП е од клучно 

значење за зачувување на биолошката разновидност во РСМ. 

1.2.  Засегнати и заштитени диви видови растенија и габи како дел од 

екосистемските услуги кои ги нуди шумата  

Вкупното шумско земјиште во РСМ изнесува 11 596 km2 (1 159 600 ha) од кои 947 

653 ha (Стратегија за оджлив развој на шумарството во Република Северна Македонија, 

2006)  шума се карактеризираат со многу богата биолошка разновидности обезбедуваат 

бројни добра. Поради тоа, шумите и сродните екосистеми претставуваат важен извор на 

многу засегнати и заштитени диви видови растенија и габи (НДШП). Во нашата земја 

собирањето лековити растенија, печурки, лишаи и бројни шумски плодови од природата 

традиционално се практикува стотици години. Покрај тоа што собирањето е 

традиционална активност на населението кое живее во близина на шумите, истата 

значително се намали во периодот на индустријализација на РСМ, за повторно да се 

зголеми во периодот на 90-тите кога практиката на собирање повторно се обновува, 

бидејќи пазарот бара големи количини со добар откуп на производите. Собирањето и 

употребата на НДШП продолжува до денес (ЕПИ Центар, 2008 година), но секторот 

шумарство во нашата земја е ориентиран кон дрвото како ресурс и поради тоа релативно 

полесно е да се пронајдат податоци за огревно или техничко дрво, а многу потешко се 

наоѓаат податоци за НДШП. 

Според последниот попис од 2002 година (ДЗС, 2005 година), во РСМ живеат 2 045 

177 жители. 58% од населението живее во градовите, додека 42% живеат во рурална 

средина (ДЗС, 2009). Шумските екосистеми претставуваат значаен извор на приходи во 

руралните средини и имаат важна улога во егзистенцијата. Покрај огревното дрво, 

локалното население користи лековити и ароматични растенија, печурки и шумски 

плодови за свои потреби, но и за трговија. 

Вреднувањето на шумите во нашата земја, но и во светот, традиционално се 

заснова на финансиска процена на нивните дрвни залихи, занемарувајќи ги во 

континуитет вредностите на НДШП. Историски, тие се сметаат за помалку важни шумски 

производи кои генерираат сезонски и незначителен приход во однос на дрвото.  

Во РСМ, статистиката за шумарство ги опфаќа податоците за површината на 

шумата, искористувањето на шумите, подигнувањето и одгледувањето на шумите, 

штетите во шумите, механизациjaта, енергентите, како и податоците за ловството. Според 

табелата Т11 добиена од Државниот завод за статистика од 2014 (Табела бр. 1) како 

единствени производи од шумите се наведуваат различни видови дрвни сортименти. Врз 

база на производството на дрво, придонесот на шумарството во БДП изнесува 0,3 - 0,5. Ова 

е затоа што во моментот за државата и за шумарството од економска важност е само 

дрвото. Така во пресметката на БДП се вклучени само огревното и индустриското дрво, а 

не се вклучени приходите од дрвната индустрија, приходите од НДШП и другите услуги 

кои ги нуди шумата како вода за пиење, стабилизација на почва, чист воздух, рекреација 

итн. 

 

Табела бр. 1: Производи во шумарството и сеча во државните шуми, 2014 

Според Милениумската процена на екосистемот, НДШП се сметаат за важна 

дополнителна услуга која ја обезбедува шумскиот екосистем (WRI, 2005), а токму ваквите 

податоци укажуваат на новите трендови за вреднувањето на шумите. Се проценува дека 

околу 80% од популацијата во земјите во развој, во светот, користат НДШП за здравствени 

и прехранбени потреби (Swati and Amit, 2014). Со оваа процена се потврдува фактот дека 

НДШП значително придонесуваат за егзистенција на локалните заедници кои зависат од 

шумите во РСМ како земја во развој. За поголемиот дел од руралните домаќинства во 

нашата земја, НДШП служат како бафер во периоди на финансиски кризи и на луѓето им 

обезбедуваат храна и задоволуваат други потреби. Сепак, НДШП не растат во 

неограничени количини и нивната одржлива употреба е клучна за зачувување на 

природата. 

Одржливоста при користењето на НДШП зависи од два параметри: биолошката 

разновидност и нивната достапност. Секторот НДШП е многу зависен од 

функционалноста на екосистемите. Здравите и зачувани екосистеми имаат поголем 

потенцијал да продуцираат шумски плодови, печурки, лековити и ароматични растенија 

и пчелни производи. Оттука од исклучително значење е субјектите кои управуваат со 

ресурсите на одреден простор направат напор да ја зачуваат биолошката разновидност. 

Вториот параметар, достапноста, е многу зависна од локалното население. Изворите на 

НДШП имаат клучна улога во егзистенцијата на локалното население, кое пак за возврат 

има пресудна улога во одржливоста на ресурсите. Одржливото управување и 

зачувувањето на екосистемите е од заеднички интерес за субјектот кој управува со 

ресурсите и локалното население. 

Покрај недостапноста на податоците, евидентно е дека НДШП играат клучна улога 

во егзистенцијата на локалното население, како за сопствени потреби, така и за трговија. 

НДШП се важна екосистемска услуга која ја нуди шумата и токму затоа е потребно 

да и се придаде поголема важност во РСМ. Може да се заклучи дека овој сектор е важен за 

руралното население, во насока на запирање на миграцијата (село - град), како и за 

подобрување на локалната и националната економија преку компаниите кои работат во 

овој сектор. За жал, релевантноста на НДШП за национална економија, а посебно 

придонесот во извозот до сега никогаш не е сериозно разгледан. 

1.3.  Важноста на НДШП за луѓето и економијата 

За важноста на НДШП за луѓето може да зборуваме од три видувања: засегнато, 

јавно и медиумско. 

Засегнатото видување за важноста на НДШП е најчесто она на локалното 

население и на засегнатите странки кои се директно вклучени во процесот на собирање 

на НДШП. Така за локалното население НДШП претставува пред сè дополнителен приход, 

но во интервјуата кои ги направивме дознавме дека има и собирачи кои успеваат да 

заработат и по 6000 евра годишно од НДШП.  

Интересно е дека засегнатите страни свесно гледаат кон НДШП како потенцијал кој 

е сè уште неискористен. На пример, околурна пресметка на еден приватен сопственик на 

шума е дека од просечната површина на приватна шума од 0,4 ha, во најдобар случај може 

да се извадат 20 m3 дрвна маса на секои 10 години. Таа дрвна маса се проценува на вкупно 

40 000 денари (2000 денари по m3). Ако од истата површина се соберат печурки, на пример 

вргањ, во само еден ден може да се соберат 10 kg вргањ и при тоа да се заработат 1000 

денари (пресметано на просечна цена од 100 денари за килограм, а цената на вргањот се 

движи од 50 до 300 денари за килограм). Оттука, еден сопственик на приватна шума би 

можел многу повеќе да заработува од собирање на НДШП отколку што тој заработува од 

дрвото во шумата. Но за тоа да се оствари, потребна е едукација и подигнување на свеста 

на локалното население и сопствениците, односно управувачите на шумата. 

Јавното видување е она општо видување на населението. Но во ова истражување 

имавме доминантен опфат на урбано население, затоа видувањата прикажани во овој 

Извештај се однесуваат главно на градското население. Од анкетата која беше спроведена, 

можевме да видиме дека иако 41,5% од испитаниците не собираат НДШП, 98% од 

испитаниците повремено или редовно прават посети во природа. Тие што собираат НДШП 

собираат за сопствени потреби, односно во мали колични. Како најголема важност на 

НДШП за јавноста се издвојува НДШП како храна. Имено 95,7% од испитаниците 

одговорија дека користат НДШП во исхраната, а додека 85% од испитаниците сметаат дека 

НДШП собрани од природа се значајно важни во нивната исхрана. 

Во однос на важноста на НДШП за економијата, јавното видување е потврдно, 

односно 90% од испитаниците смета дека НДШП се важни за економијата. При што 

јавноста смета дека НДШП се важни за населението од руралните средини (51% од 

испитаниците), додека 35% од испитаниците смета дека НДШП се важни како потенцијал 

за економијата на земјата. 

Медиумското видување е она кое медиумите го претставуваат кон јавноста преку 

вестите и написите кои се прават во средствата за информирање. Во истражувањето на 

медиумски написи можевме да издвоиме дека бројноста на препораки за користење во 

исхрана на НДШП е доминантна. Тоа пак се совпаѓа и со заклучокот дека јавноста ги смета 

НДШП за многу важен дел од исхраната. Во медиумите се споделуваат информации од 

рецепти, преку препораки за одредени видови во однос на нивните лековити својства, се 

до информации дека во одредени предели локалното население ги собира за сопствени 

потреби. Она што е второстепено е за економската важност на НДШП, односно за НДШП 

како приход за локалното население. Написи за собирачи кои заработуваат по 5-7000 евра 

годишно, но и за бизниси кои се воспоставени на НДШП, дури и огромни суми на вредност 

на извоз на одредени НДШП кои се постигнуваат во регионот. Економскиот потенцијал на 

НДШП го потврдуваат медиумите и не ретко даваат препораки за трендот или 

популарноста на одгледување на одредени видови НДШП во регионот. Како последно 

позитивно видување на медиумите за НДШП е тоа што тие претставуваат и регионални 

промотери. Така има написи, но во помал број, дека одредени НДШП се синоними за 

одредени географски, пред сè планински региони и со тоа тие придонесуваат за туризмот. 

Медиумите исто така ги претставуваат НДШП во негативно светло. НДШП се 

причина за труење на луѓе кои од невнимавање изеле отровни печурки и оттука се создава 

и негативно видување за печурките од дивина дека се отровни. Иако труењата од отровни 

печурки се ретки, сепак нивното присуство укажува на потреба за едукација на јавноста 

околу конзумирањето и препознавањето на НДШП. Понатаму, во медиумите има видување 

дека НДШП се причина за кавги меѓу собирачите, односно се причина за палење на шумата 

со цел да има повеќе печурки, што дава негативно светло кон самите собирачи на НДШП. 

2. Mетодологија 

Извештајот за недрвни шумски производи во РСМ има за цел да ја претстави 

состојбата со НДШП од аспект на досега познати информации, институционалните 

аспекти, правната рамка, мислењата и ставовите на јавноста, засегнатите чинители и 

медиумите.  

НДШП за потребите на овој Извештај се сметаат: лековити растенија, печурки, 

лишаи и шумски плодови, вклучувајќи бобинки и шумско овошје.  

Методолошкиот пристап за добивање на информациите потребни за овој Извештај 

е канцелариско истражување - за потребите на дознавање на досега познатите 

информации, институционалните аспекти и за правната рамка; додека за потребите на 

добивање на јавното мислење спроведени се: длабински интервјуа со засегнати чинители; 

фокус групи со засегнати чинители; анкета на интернет за добивање на мислењето од 

општата јавност; а направена е и анализа на медиумски написи. 

Процесот на подготовка на овој Извештај се одвиваше во период од 8 месеци, од 

јануари до август 2019 година. Извештајот го подготви тим од национални и меѓународни 

експерти од областа на рурален развој, социологија на руралната средина, управувањето 

со природни ресурси и економика во шумарството. 

За потребите на анализа на институционалните аспекти и правната рамка, како и 

за добивање на досега познатите информации, користен е методот на канцелариско 

истражување. Како извори на досега познати информации беше користено пребарување 

по интернет и документи од соодветни институции на РСМ: 

● Државен завод за статистика; 

● Државната царинска управа; 

● Министерство за животна средина и просторно планирање; 

● Министерство за земјоделство, шумарство и водостопанство. 

Земајќи го предвид недостатокот на податоци (пред сè квантитативни податоци) 

поврзани за НДШП, главниот фокус беше ставен на квалитативните податоци. 

Експертскиот тим сметаше дека како најсоодветен метод за анализа на квалитативните 

податоци е да се користи „анализа на содржина“ (Content analysis) која е една од 

најкористените методи. Анализа на содржина е истражувачка алатка која се користи за да 

се утврди присуство на одреден збор, термин, тема или концепт како дел од одредени 

квалитативни податоци како на пример некој текст, извештај, закон, правилник итн. 

Користејќи анализа на содржина, истражувачите имаа можност да го измерат и 

анализираат присуството, значењето и релациите/односите на таквите конкретни 

зборови, термини, теми или концепти. 

Поради оскудноста на досега познатите информации и поради нивната 

застареност, каде последната анализа е од 2008 година (ЕПИ Центар, 2008), заради 

оформување на прегледна слика која ќе го прикаже и сегашниот тренд на користењето на 

НДШП беше комбинирана и сопствена анализа преку добавување на податоци за извозот 

на НДШП директно од соодветните институции: ДЗС и МЖСПП. 

Анализата на институционалните аспекти е базирана на институционалната 

теорија. Институционалната теорија е теоретска рамка за истражувања и студии во кои 

центарот е ставен на актерите, а кои се занимаваат со организации, држава и општество. 

Институционалната теорија се фокусира од формални и материјални институции (како 

регулативи, статути и закони) до неформални и нематеријални институции (како што се 

норми, верувања и рутини). Од голема важност е да се прави разлика помеѓу значењето за 

организациите и институциите.  

Засегнатите чинители се анализирани користејќи го методот за анализа на 

актерите, каде е претставено која е нивната улога. 

Правната рамка е анализирана преку анализа на постојните регулативи. Овој 

Извештај за правната рамка ја дели во две администрации: една за животна средина и 

друга за шумарство. Во таа насока е направена и споредба помеѓу сите релеватни 

регулативи од двете администрации (животна средина и шумарство) кои се однесуваат на 

НДШП. Вкрстената анализа на регулативите која е направена се однесува на управувањето 

(менаџирањето) на НДШП, собирањето на НДШП, тргувањето и извозот на НДШП, како и 

мониторингот на НДШП. Анализата е направена за да се разбере подобро влијанието за 

законската регулатива врз засегнатите чинители. 

За разбирање на ставовите и мислењата на засегнатите чинители, направени се 10 

(десет) полуструктуирани, длабински интервјуа при што беа покриени: компании кои 

вршат откуп, култивирање, преработка, продажба и извоз на НДШП, сопственици на 

приватни шуми, граѓански организации, образовни институции и јавни институции. За 

секоја група засегнати чинители беа подготвени различни прашања, со цел соодветно да 

се навлезе во темата на НДШП и нивните ставови поврзани со НДШП, но интервјуата беа 

длабински и при интервјуирањето се поставуваа бројни прашања кои произлегуваа од 

самите разговори. Со интервјуата беа опфатени следните засегнати чинители: 

● Компании: 

○ Трговско друштво за производство, трговија и услуги Екстра Фунги 

ДОО, Кочани, како фирма која работи на откуп, преработка, извоз и 

продажба на печурки собрани од шума. 

○ Друштво за производство и промет Елмиго ДООЕЛ, Скопје, како 

фирма која пред сè работи извоз. 

○ Друштво за производство, трговија и услуги Херба-Стојанови 

ДООЕЛ, Куманово, фирма која откупува лековити растенија, има 

сопствено плантажно производство и директна продажба, а не 

работи извоз. 

○ Јавно претпријатие за стопанисување со државните шуми 

„Национални шуми“ ПО, Скопје. 

● Јавни институции: 

○ Општина Кочани. 

○ Министерство за земјоделство, шумарство и водостопанство на РСМ. 

○ Министерство за животна средина и просторно планирање на РСМ. 

● Граѓански организации: 

○ Македонско еколошко друштво, Скопје. 

● Сопственици на приватни шуми: 

○ Национално здружение на сопственици на приватни шуми, Берово 

● Образовни институции: 

○ Шумарски факултет, Универзитет „Св. Кирил и Методиј“, Скопје. 

Со групата на засегнати чинители: локални луѓе кои собираат НДШП заради 

приход, направени се 2 (две) интервјуа во фокус групи, секоја со по 6 учесници. Една фокус 

група во Општина Кочани, а друга фокус група во Општина Струмица. При тоа опфаќајќи 

претежно лица кои најмногу собираат габи, како најисплатлив НДШП за собирање, а со тоа 

и опфаќајќи ја мнозинската категорија на собирачи на НДШП. 

За добивање на ставовите и мислењата од јавноста, спроведена беше јавна анкета 

поставена на интернет страницата на МЖСПП. Прашалникот беше составен од вкупно 11 

прашања, од кои на 10 (десет) прашања испитаниците избираа еден од дадените одговори, 

додека 11-тото беше отворено прашање каде испитаниците сами внесуваа одговор. 

Прашалникот го пополнија 94 испитаници од кои 83% од урбана средина, без одредена 

географска покриеност на Република Северна Македонија. 

За добивање на погледите на медиумите во однос на НДШП беше направена 

медиумска анализа на написите објавени од 01.01.2016 година во дигитални медиуми и 

кои се однесуваат за РСМ, иако се земаа предвид и написи од околината кои индиректно 

влијаат локално или се поврзани локално. Барањето на новинарските написи се вршеше 

со еден агрегатор на вести: тајм.мк (https://time.mk/). Додека при пребарувањето на 

написите беа користени зборови и фрази кои имаат однос кон НДШП и кон проектот: 

„недрвни шумски производи“, „други шумски производи“, „споредни шумски производи“, 

„ароматични растенија“, „лековити растенија“, „печурки“, „габи“, „шумско овошје“, 

https://time.mk/


 
 

20 
 

„бобинки“ и „домашни производи“. Како и термини релевантни за проектот: Juniperus 

communis (Модра смрека), Arctostaphylos uva ursi (Мечкино грозје), etc. Планински Масив 

Јакупица, Бегово Поле (Солунска Глава), Горна и Долна Бабина Рупа, Нежиловски Стени 

(изворишен дел на р. Бабуна), Планина Караџица (изворишен ден на Патишка Река, Рада-

Сува Планина) повеќенаменско подрачје Јасен, планина Даутица (Арилец) Македонски 

Брод, планински масив Ниџе, Змејца (Мариовско), Бело Гротло (Мариовско), Топлик 

(Мариовско), планински масив Осогово, село Пресека, село Јастребник, село Безиково, село 

Градче. Медиумските написи се анализираа со цел добивање на слика какво видување 

имаат медиумите кон НДШП, односно: позитивни, негативни или неутрални и какви 

ставови се пренесуваат во написите кон значењето на НДШП за луѓето и заштитата на 

НДШП. 

Извештајот за НДШП на РСМ е структуиран во 8 поглавја и Вовед кон извештајот и 

состојбата на НДШП во светски и локални рамки. Поглавје 1: Каде ја објаснуваме важноста 

на НДШП од економски аспект, но и во однос на видувањата на луѓето кои беа предмет на 

истражување на овој проект. Поглавје 2:  Дава појаснување за методологијата употребена 

во изготбување на извештајот. Поглавје 3: Институционални аспекти, каде ја разложуваме 

законската рамка, импликациите кои таа ги има и засегнатите чинители поврзани со 

НДШП. Поглавје 4: Ланец на вредности на НДШП, каде го анализираме ланецот особено во 

контекст на позицијата и улогата на засегнатите чинители. Поглавје 5: Трговија со НДШП, 

собрани количини и извоз, каде се обидуваме да претставиме податоци за количините, со 

оглед ограничените извори. Поглавје 6: Закани по НДШП и потенцијал на НДШП, каде го 

претставуваме видувањето на јавноста, медиумите и засегнатите чинители во однос на 

загрозеноста и економскиот потенцијал на НДШП. Поглавје 7: Потенцијал за култивирање 

на НДШП, каде дискутираме за можностите за нивно култивирање во поглед на искуствата 

на засегнатите чинители како една од можните мерки за заштита. Поглавје 8: Заклучоци 

кои произлегуваат од овој извештај. На крајот од овој извештај се наоѓа референтната 

литература и неколку анекси поврзани со НДШП. 

3. Институционални аспекти 

НДШП може да се сретнат на целата територија на РСМ, зафаќајќи различни 

површини, делови од различни екосистеми. Управувањето со истите е поделено помеѓу 

повеќе организации во зависност на надлежноста на управувањето на дадената површина, 

односно статусот на заштитеноста на видот на НДШП. На национално ниво надлежноста 

за НДШП е поделена на две администрации: Министерството за животна средина и 

просторно планирање (МЖСПП) и Министерството за земјоделство, шумарство и 

водостопанство (МЗШВ). Во секое од министерствата одговорен за управување со НДШП е 

посебен сектор. Во МЖСПП надлежноста за прашања поврзани со заштита и одржливо 

користење на засегнати и заштитени диви видови растенија и габи (терминологија 

согласно Законот за заштита на природата) е Управата за животна средина, поточно 

Сектор за природа, Одделение за биодиверзитет и ГМО.  Во МЗШВ работи Секторот за 

шумарство и ловство.  

Согласно член 65 од Законот за заштита на природата, системот на заштитени 

подрачја се воспоставува заради заштита на биолошката разновидност во рамките на 

природните живеалишта, процесите кои се случуваат во природата, како и абиотичките 

карактеристики и пределската разновидност. Со прогласувањето на подрачјето за 

заштитено тоа се стекнува со статус на природно наследство. 

Со членот 66 од Законот за заштита на природата прифатени се шест (6) категории 

на заштитени подрачја, усогласени со категоризацијата на Меѓународната унија за 

заштита на природата- (IUCN): 

1) Категорија I – (Ia) Строг природен резерват (СПР),  

                                   (Iб) Подрачје на дивина (ПД), 

2) Категорија II – Национален парк (НП), 

3) Категорија III – Споменик на природата (СП), 

4) Категорија IV – Парк на природата (ПП), 

5) Категорија V – Заштитен предел (ЗПр) и 

6) Категорија VI – Повеќенаменско подрачје (ПНП). 

Во системот на заштитени подрачја вклучени се 86 подрачја, кои зафаќаат 

површина од 230083 ha или околу 8,9% од територија на државата. Националните паркови 

зафаќаат околу 4,5%, потоа следуваат спомениците на природата со 3,0%, додека сите 

други категории на заштитени подрачја зафаќаат околу 1,4% од територијата на 

државата.  

Согласно Секторската студија за заштита на природното наследство за период до 

2020 година, предвидено е зголемување на процентот на заштитени подрачја од 

сегашните околу 9% до 11,5% од територијата на државата.  

Управувањето и одржливото користење на засегнати и заштитени диви растенија, 

габи и лишаи во трите националните паркови е во надлежност на Јавните установи 

национални паркови Пелистер, Маврово и Галичица. Во другите категории на заштитени 

подрачја управувањето и одржливото користење на засегнати и заштитени диви 

растенија, габи и лишаи е во надлежност на субјектот за управувањсе со заштитеното 

подрачје. 

Број и површина на заштитени подрачја по категории на заштита 
 

Категории на заштита според IUCN Број на 
подрачја 

Површина 
(ha) 

% од територија 
на државата 

Ia.  Строг природен резерват (СПР) 2 7787 0,3 

Ib. Подрачје на дивина (ПД) - - - 
II. Национален парк (НП) 3 114 870 4,48 
III. Споменик на природа (СП) 67 78 967.5 3,0 
IV. Парк на природа (ПП) 12 3045 0,12 
V. Заштитен предел 1 108 0,004 
VI. Повеќенаменско подрачје 1 25 305 0,98 

  Вкупно 86 230 083 8,9 
 

 
Извор: Национална стратегија за заштита на природата (МЖСПП, 2018) 

 

 
Дистрибуција на заштитени подрачја (без поединечни стебла) на национално ниво 

Извор: Национална стратегија за заштита на природата (МЖСПП, 2018) 

 

Шумите на сета останата територија на државата се под надлежност на МЗШВ, 

вклучувајќи ги и НДШП. Управувањето на сите ресурси е доверено на Јавно Претпријатие 

Национални Шуми (ЈПНШ) одговорно за државните шуми, додека сопствениците на 

приватни шуми (СПШ) се одговорни за управување со сопствени (приватни) шуми. 

Накратко, двете министерства пропишуваат закони кои ги регулираат НДШП, додека 

субјектите кои управуваат со заштитените подрачја и ЈПНШ се одговорни за управување 

со НДШП (Графикон бр. 1) . 

 
Графикон бр. 1: Приказ на субјектите кои се одговорни за управување со НДШП и засегнати и 

заштитени диви видови 

 

Вреди да се напомене дека повеќето лековити и ароматични растенија растат над 

горната шумската граница, на пасиштата со кои управува Јавно Претпријатие Пасишта 

(ЈПП). Оваа институција издава дозволи за испаша на пасиштата (концесии), но не и 

дозволи за собирање на НДШП. Во интервјуата направени со претставниците на ЈПП, беше 

нагласено дека се очекува новиот Закон за пасишта, кој е во завршна фаза, да им даде 

поголема можност на ЈПП да издаваат дозволи за собирање НДШП на пасиштата. Важно е 

да се каже дека надлежностите за пасиштата се во ЈПП па така, во рамките на заштитените 

подрачја дозволите за испаша (концесии) ги издава ЈПП наместо субјектот кој управува со 

заштитеното подрачје. Ова укажува на фактот дека со ист простор управуваат двајца 

управители кои се на самофинансирање и голема е веројатноста да конфликтот во 

ингеренциите и интересите ќе се одрази на штета на природата. 

При анализирање на документите беше констатирана разлика во дефинирањето 

на НДШП меѓу двете администрации. МЖСПП ги дефинира НДШП како диви - „див вид 

подразбира вид или подвид растение, габа или животно кој не настанал под влијание на 

човекот како последица на одгледување“ - член 6, точка 26 од Закон за заштита на 

природата (2004).  

Собирањето и прометот со засегнати и заштитени диви видови растенија, габи и 

животни и нивни делови е пропишано во Законот за заштита на природата. МЖСПП 

издава дозволи за собирање, извоз и увоз на засегнати и заштитени диви видови 

растенија, габи и лишаи и нивни делови. 

Во однос на извоз-увоз, ре-извоз согласно Законот за заштита на природата 

МЖСПП издава Д4 дозволи и ЦИТЕС дозвола / сертификат за промет. 

Причината за оваа поширока дефиниција е тоа што во пракса НДШП во РСМ се 

собираат и од не-шумски територии, како што се високо планинските пасишта итн. МЗШВ 

пак ги дефинира НДШП малку поинаку. До почетокот на 2000-тите, како резултат на 

вкупната вредност на НДШП во однос на вкупната вредност на дрвата, тие беа дефинирани 

како „споредни шумски производи“. Во член 12 точка 41 од Законот за шумите (2009) е 

дадена дефиниција за шумските производи каде на одреден начин ги интегрира и 

дефинира НДШП како дел од шумски производи „Шумски производи се сите производи во 

шума и на шумско земјиште, вклучувајќи и шумски дрвја и грмушки и сите нивни делови, 

биомаса на целата шумска вегетација, цветови, семе, кора, корења, мов, папрат, треви, 

трска, цвеќе, лековити - ароматични и јадливи растенија, други растенија и нивни делови, 

печурки, мед, смола, листинец, трева и сено, дивеч и други животни кои живеат во шума, 

тресет и хумус“. Дополнително, во членот 72 од Законот за шумите се користи терминот 

„други шумски производи“. Правилникот за користење на шумски производи (2011), 

Службен весник на РМ 155/11 (Правилник за НДШП) во член 2 ги дефинира „Другите 

шумски производи ги вклучуваат производите од биолошко и минерално потекло во шума 

и на шумско земјиште и тоа: мов и лишаи, папрат, треви, цвеќе, лековити и ароматични 

јадливи и индустриски растенија, други растенија и нивни делови (корења, кора, листови, 

плодови, патолошки израстоци, полупаразитски и паразитски растенија), габи, смола, 

шишарки, сокови од растенија, листинец, трева за сено од шумски ливади и голини, дивеч 

и други диви животни кои живеат во шума, тресет и хумус, песок и камен изземајќи го 

дрвото од шумата од областите дефинирани како шума како и услугите кои ги овозможува 

шумата." 

Од погоре изнесеното може да се заклучи дека политиките и документите кои го 

регулираат користењето на НДШП користат неконзистентна терминологија за нивно 

дефинирање и за опсегот на производите. Дополнително, именувањето на овие производи 

како „секундарни“ или „други“ ја поткопува нивната важност и не оди во прилог да 

нивното управување и употреба добие приоритетна важност. Во исто време, акронимот 

НДШП не е многу добро познат и разбран во јавноста и од крајните корисници. Во ЕУ 

регулативата овие производи се означуваат како „производи од дивина“, „диви растечки 

видови“, „производи собрани од дивина“ (Censkowsky, 2007), а терминот НДШП како таков 

не се употребува.  

Дополнително компаниите кои откупуваат и тргуваат со НДШП врз база на 

нивната трајност прават поделба на печурки, лишаи, бобинки и МАР. Ова е дополнителна 

класификација која внесува забуна во сите претходно споменати терминологии кои се 

користат во секторот. 

При собирање на податоците за потребите на оваа анализа беа употребени повеќе 

синоними и термини со цел да се соберат потребните информации. Немањето на 

унифицирана дефиниција придонесува овие прозиводи да се нарекуваат со различни 

имиња од различни институции (животна средина, шумарство, царина, статистика). 

Можеби на прв поглед не се согледува значањето на унифицирана дефиниција за овие 

производи, но таа може да биде клучна во понатамошното градењето на ефикасен систем.  

3.1.  Правни рамки и управување со ресурсите 

Aктивностите поврзани со НДШП во РСМ се дефинирани под збир на различни 

закони и подзаконски акти пропишани од МЖСПП и МЗШВ. Пред да ги анализираме 

актите кои ги пропишува државата, треба да се напомене дека РСМ е земја потписничка на 

неколку меѓународни конвенции кои се однесуваат на природата, биолошката 

разновидност, како и на НДШП.  

Меѓународни договори (конвенции) кои имаат понатамошен ефект врз НДШП: 

• Картагена Протокол за биосигурност кон Конвецијата за биолошка 

разновидност (Картагена, 2000, ратификувана од националното Собрание 

во 2005 година (Службен весник на РМ, 40/05), 

• Конвенција за заштита на дивиот растителен и животински свет и 

природните живеалишта во Европа (Берн, 1979), Советот на Европа, Берн, 

19 септември 1979 година, стапи во сила во РСМ во 1997 година (Службен 

весник на РМ, 49/1997), 

• Конвенција за биолошка разновидност (Рио, 1992), Рио, 5 јуни 1992 година, 

ратификувано од РСМ во 1997 година (Службен весник на РМ, 54/1997), 

• Конвенција за меѓународна трговија со загрозени видови на дивата фауна и 

флора ЦИТЕС (Вашинтгон 1972), ратификувана од РСМ во 1999 година 

(Службен весник на РМ, 82/1999 година), 

• Меѓународна конвенција за заштита на новите видови на растенија 

(Женева 1961), ратификувано од РСМ во 2003 година (Службен весник на 

РМ, 98/09), 

• Рамковна Конвенција на Обединетите Нации за климатски промени 

(Њујорк, 1992), ратификувано од РСМ во 2003 година (Службен весник на 

РМ, 49/04), 

• Конвенција за пристап до информации, учество на јавноста во 

одлучувањето и пристап до правдата за прашањата поврзани со животната 

средина (Архус, 1998), ратификувано од РСМ во 1999 година (Службен 

весник на РМ, бр. 40/99), 

 

Овие меѓународни договори поставуваат рамка на политиките во државата и се 

поврзани со националното законодавство со кое се уредува употребата на НДШП во РСМ. 

Со оглед на фактот што државата е потписник на овие меѓународни договори, сите 

институции се обврзани да ги следат правилата кои тие ги пропишуваат, вклучувајќи ги и 

администрациите (МЖСПП и МЗШВ) кои што се надлежни за креирање на политиките кои 

се однесуваат на НДШП. Во продолжение е даден краток осврт на уредувањето на секторот 

НДШП за секоја администрација посебно, а потоа се објаснети и деловите каде постојат 

одредени преклопувања. 

МЖСПП 

Заштитата и одржливото користење на засегнати и заштитени диви видови 

растенија, габи и лишаи се пропишани со Законот за заштита на природата. Мерките и 

акциите се содржани во Национална стратегија за заштита на природата со Акционен 

План (2017-2027) и Националната стратегија за биолошка разновидност со Акциски план 

за период (2018-2023). Главната цел на Законот за заштита на природата е регулирање на 

заштитата на биолошката разновидност преку воспоставување систем на мерки и 

активности за заштита на дивите видови, нивните живеалишта, екосистемите и 

обезбедување на нивно одржливо искористување. Националната стратегија за биолошка 

разновидност  вклучува активности за  : 

• Одредување на квоти за собирање на диви видови растеија, габи и лишаи и 

нивни делови, за видови од комерцијален интерес, 

•  Одредување подрачја на кои треба да се избегнува собирање на засегнати 

диви видови, 

• Усогласување и доуредување на системот за лиценцирање на собирачи на 

диви видови, 

• проценка на статусот и утврдување на мерки за зачувување на видовите 

(комерцијални) од прилог V на ЕУ Директивата за живеалишта 

• потикнување на истражување и документирања на најдобри практики за 

традиционално користење на биолошката разновидност 

Основни прописи за заштита на природата во надлежност на МЖСПП  

• Законот за заштита на природата ("Службен весник на РМ" бр.67/04, 14/06, 

84/07, 35/10, 47/11, 148/11, 59/12, 13/13, 163/13, 41/14, 146/15, 39/16 и 63/16)  

•  Закон за животната средина  

• Правилник за издавање дозвола за собирање на загрозени и заштитени 

диви видови растенија, габи, животни и нивни делови (2009) - Службен 

весник на РМ 102/09 (Анекс 1); 

• Правилник за издавање дозвола за спроведување на научно истражување 

во природата (Службен весник на РМ бр. 101/09); 

• Правилник за формата и содржината на образецот за барањето, дозволата 

и сертификатот за промет со засегнати и заштитени диви видови растенија, 

габи, животни и нивни делови, како и потребната документација која се 

приложува кон барањето (Службен весник на РМ бр. 134/10); 

• Листи на засегнати и заштитени диви видови на растенија, габи, животни и 

нивни делови (Службен весник на РМ бр. 15/12); 

• Петти национален извештај на Конвенцијата за биолошка разновидност на 

РСМ (МЖСПП, 2014); 

• Уредба за начинот на постапување при промет со засегнати и заштитени 

диви видови растенија, габи, животни и нивни делови од страна на 

царинските органи, другите надлежни органи и служби на граничните 

премини и научните и стручните установи, како и на овластени депозитари 

на конфискуваните примероци при недозволен промет (Службен весник на 

РМ бр.177/11); 

• Уредба за начинот и постапката за издавање на дозволата односно 

сертификатот како и видот на дозволата односно сертификатот и 

определување на граничните премини преку кои може да се врши прометот 

со засегнати и заштитени диви видови на растенија, габи, животни и нивни 

делови (Службен весник на РМ 135/10); 

• Листи за утврдување на строго заштитени и заштитени диви видови 

(Службен весник на РМ бр. 139/11); 

• Правилник за евиденција за заштита на природата (Службен весник на РМ 

бр. 102/12); 

• Правилник за содржината на студијата за валоризација или ревалоризација 

на заштитено подрачје (Службен весник на РМ бр. 26/12); 

• Правилник за содржината на плановите за управување со заштитените 

подрачја и годишните програми за национална заштита (Службен весник на 

РМ бр. 26/12); 

• Национална стратегија за зачувување на биолошката рановидност со 

акционен план (2018 - 2023 година, донесена 2018 година); 

• Национална стратегија за заштита на природата со Акционен план (2017 - 

2027, донесена 2018 година); 

Во прилог на регулирачките инструменти ќе бидат наведени и активностите за 

зачувување на биолошката разновидност кои произлегуваат од Петтиот национален 

Извештај за биолошка разновидност во РСМ, а кој во значителна мера се фокусира на 

засегнатите и заштитени диви видови растенија и габи. Од позначајните активности од 

Извештајот ќе наведеме дека „заштитата на биолошката разновидност на национално 

ниво се спроведува преку заштита на видовите и нивните популации, зачувување на 

нивните живеалишта и прогласување заштитени подрачја. “  

Законот за заштита на природата за дивите видови во член 35 пропишува дека 

дивите видови можат да бидат прогласени како строго заштитени или заштитени диви 

видови, со што се стекнуваат со статус на природно наследство.  

Во 2010 година беше изготвена Листа со статус на конзервација на видовите од 

нашата држава како компаративен преглед на видови, кои се наоѓаат на листите на 

меѓународните конвенции, ЕУ дрективите за живеалишта и птици и на ИУЦН Црвена 

Листа на глобално загрозени видови. Врз основа на листата изработен е подзаконскиот 

акт-Листи за утврдување на строго заштитени и заштитени диви видови.  

 Во наредниот период потребно е да се изврши ревидирање на Листите за 

утврдување на строго заштитени и заштитени диви видови врз основа на научни 

истражувања и анализи за состојбата, трендот и степенот на засегнатост на видовите.  
 

МЗШВ 

Националната стратегија за одржлив развој на шумарството во РСМ има сличен 

пристап. Една од нејзините цели е: „Охрабрување за користењето на НДШП преку 

интегрирано управување со шумите засновано врз одржливо одгледување, еколошки и 

социо-економски пристап, обезбедување услови за одржливо искористување и 

дополнителни приходи за локалното население“(МЗШВ, 2006). Покрај тоа, Стратегијата 

(МЗШВ, 2006) предлага развој на: 

• студија за достапноста и капацитетите на НДШП; 

• елаборирање на правилна регулација на употребата на НДШП; 

• валоризација на шумите, вклучително и НДШП; 

• промовирање на одржлива употреба на НДШП и 

• промовирање на мали и средни претпријатија (МСП) засновани на НДШП. 

Националната стратегија за земјоделство и рурален развој се однесува само на 

култивирани НДШП. Истата ја препознава недоволната искористеност на потенцијалот на 

билки што се продуцираат во насади (стр. 30) и предвидува мерки за идно финансирање 

од ИПАРД (стр. 222) и предлага употреба на сончева енергија за сушење и преработка на 

билки (стр. 228) (МЗШВ, 2014). 

Од друга страна, Законот за шуми е главниот документ за политиките во 

шумарската администрација. Покрај дрвото како главен шумски производ, НДШП се 

интегрирани и во Законот за шуми. Постои поглавје „Користење на други шумски 

производи“, член 72, кој пропишува кои производи се дозволени за собирање и во 

согласност со посебниот план за управување со шумите, а субјектот надлежен за 

управување со шумите исто така е одговорен за управување со НДШП. Покрај тоа, 

шумските раководителите се должни да водат евиденција за издадени согласности, како 

и видот и количини на собрани НДШП (член 72, точка 4), да ја следат состојбата и да не 

дозволуваат истребување на некои видови НДШП (член 72, точка 5 и точка 6). 

Слично на Законот за шуми (2009), овие правила и регулативи важат на целата 

територија на РСМ без оглед на сопственикот или субјектот кој управува со ресурсите. 

Дополнително, во однос на насоките на политиките и законските одредби, различни 

Министерства имаат утврдено специфични правила и регулативи во врска со 

управувањето со ресурсите кои се под специфично управување. 

Основни инструменти на МЗШВ се: 

• Стратегија за одржлив развој на шумарството во РСМ (2006-2026); 

• Законот за шуми (2009) - Службен весник на РМ 64/09, изменет и дополнет 

(25.02.2011, 14.04.2011, 19.02.2013, 31.05.2013, 28.10.2013, 04.03.2014, 

31.10.2014, 05.03.2015, 19.03.2015, 27.08.2015, 18.01.2016 и 29.02.2016); 

• Правилник за содржината на посебните планови за стопанисување со шуми, 

посебните планови за одгледување и заштита на шуми и годишните 

изведбени планови (Службен весник на РСМ бр. 248/19); 

• Правилник за видовите на други шумски производи и начинот на 

користење и собирање на други шумски производи (2011) Службен весник 

на РМ 155/11 (Анекс 3). 

Анализата на споменатите законодавни инструменти е дополнително поделена на 

следните поглавја кои ги се однесуваат на управувањето со ресурсите, собирањето 

трговијата и извозот како и монитроингот на ресурсите. 

3.2.  Управување со ресурсите 

Во согласност со Националната стратегија за одржлив развој на шумарство во 

Република Северна Македонија (МЗШВ, 2006) и Законот за шуми (Службен весник на РМ 

64/09, Правилникот за видовите на други шумски производи и начинот на користење и 

собирање на други шумски производи (Службен весник на РМ 155/11) го уредува 

одржливото управување со НДШП. Според член 4 од Правилникот за видовите на други 

шумски производи и начинот на користење и собирање на други шумски производи 

(Службен весник на РМ 155/11): „Користењето, односно собирањето на шумски производи 

е собирање на други шумски производи наведени во член 2 на овој Правилник, така што 

да не се нарушува природната популација на видовите во обем и степен со кои се одржува 

нивната биолошка разновидност, продуктивност, способност за регенерација, виталност 

и нивниот потенцијал за исполнување сега и во иднина на релеватните еколошки, 

економски и социјални функции, а во согласност со плановите за стопанисување со 

шумите“. Покрај тоа, Правилникот (Службен весник на РМ 155/11) го поврзува 

управувањето со НДШП во согласност со Планот за управување со шумите (ПУШ). Според 

член 7 од Правилникот за видовите на други шумски производи и начинот на користење 

и собирање на други шумски производи (Службен весник на РМ 155/11): „Субјектите 

одговорни за управување со шумите треба да го утврдат видот, количината, местото 

(локацијата), начинот и времето за собирање на одржлив начин“. Како што е наведено 

погоре со цитирањето на членот 4, искористување т.е. собирање на НДШП треба да е „…во 

согласност со ПУШ“ (Службен весник на РМ 155/11). Во пракса, „субјекти одговорни за 

управување со шумите“ (Службен весник на РМ 155/11) се Јавното претпријатие 

„Национални шуми“ (ЈПНШ) и трите Национални Паркови: ЈУНП „Маврово“, ЈУНП 

„Галичица“ и ЈУНП „Пелистер“. Сите имаат ПУШ и се одговорни за управување, користење 

и заштита на НДШП во согласност со Законот за шумите. Исклучок од ова е Јавното 

претпријатие за управување и заштита на повеќенаменското подрачје "Јасен" - Скопје 

(ЈПУЗПП Јасен) кое има посебен ПУШ и е под јурисдикција на МЖСПП, но како јавно 

претпријатие не е одговорно за издавање дозволи за собирање и купување на НДШП, иако 

на негова територија активно и со традиција се собираат НДШП.  

Правилникот за содржината на посебните планови за стопанисување (управување) 

со шумите (Службен весник бр. 248/19) ја дефинира содржината на ПУШ, каде во член 37 

е дефинирана содржината и сите 10 обрасци кои треба да ги содржи ПУШ. Составен дел од 

секој ПУШ, е и Образец IV, насловен како „План за користење други шумски производи“ 

(Графикон бр. 2), во кој секој планер е должен да ги внесе потребните податоци. 

Графикон 2: План за користење на други шумски производи 

Законска обврска е стопанисувачите со шумите да управуваат со шумата според 

ПУШ, со што следствено обврската се однесува и на задолжителното пополнување на 

Образецот IV. Од графикон бр. 2 може да се види дека за пополнување на Образецот IV, 

треба да бидат дадени следните податоци: локацијата и областа т.е. во кој оддел и 

пододдел се собрани, колкава е површината, видовите на НДШП,  количината, а сето тоа се 

води на годишно ниво, имајќи го предвид фактот дека ПУШ се однесува за период од 10 

години. За шумите во НП се управува во согласност со Интегрираните планови за 

управување (ИМП). Може слободно да се каже дека ИМП е речиси идентичен со ПУШ. ИМП 

се состои исто така од повеќе формулари и идентично како и ПУШ еден од нив е и Образец 

IV (План за одржливо управување со други шумски производи). Покрај тоа што сегашната 

регулатива бара извршување, реализација и пополнување на Образец IV, сепак тоа не е 

пракса со двата плана, ПУШ и ИМП. Во повеќето ПУШ, Образецот IV останува без никакви 

информации. Ова е случај во ЈПНШ и неговите подружници, но истото се однесува и за НП 

и ИМП. Доколку правилно и потполно се внесуваат потребните информации во Образецот 

IV, ПУШ би биле најрелевантните извори на податоци за местата, статусот, количината и 

годишното производство на НДШП и може да помогнат при планирањето на одржливото 

користење на ресурсите и нивната заштита. 

Според Законот за шуми, сите шуми во приватна сопственост со површина 

поголема од 100 ha треба да имаат ПУШ (член 29, став 3). Сопствениците на приватни 

шуми најчесто поседуваат мали и расфрлани парцели во просек од 0,4 ha, по парцела, 

трошоците за подготовка на ПУШ се премногу високи за толку мали шумски единици. Од 

таа причина немаат економски интерес да направат сопствени (индивидуални) ПУШ. Во 

праксата приватните шуми кои немаат сопствен ПУШ, се вметнати и се стопанисуваат 

според државниот ПУШ на единицата на која припаѓаат и нивното управување се 

синхронизира со државниот ПУШ. Во досегашната пракса при подготовка на ПУШ многу 

ретко се земаат предвид потребите на сопственикот/ниците. Најчесто ЈПНШ го дефинира 

управувањето со НДШП без претходна консултација со сопственикот.  

За подобро управување со НДШП, институциите кои ги менаџираат ресурите 

(ЈПНШ и НП) имаат развиено и усвоено интерни регулаторни документи за НДШП кои се 

јавно достапни на нивните веб страни. При споредување на интерните документи и 

нивната содржина забележавме дека ЈПНШ имаа повеќе внатрешни документи кои се 

поврзани и се однесуваат за НДШП и се јавно достапни. Тоа не е случај со НП, каде има 

помал број на внатрешни документи кои се јавно достапни.  

Во продолжение се наведени правилниците и други интерни документи кои ги има 

развивено ЈПНШ: 

• Правилник за определување на видот, количината, местото, времето и 

начинот на собирање на другите други шумски производи од растително 

потекло (Интерен документ на ЈП “Национални шуми“ со бр.02-346/2-1 од 

26.03.2013 година), (Анекс 4.7); 

• Правилник за издавање на дозволи за собирање, Договори за 

преостапување на собирањето и откупот и за водење на евиденција на 

други шумски прозиводи (Интерен документ на ЈП “Национални шуми“ со 

бр.02-446/2-2 од 26.03.2012 година), (Анекс 4.8); 

• Упатство за регистрација на правни лица кои планираат откуп на други 

шумски производи (Интерен документ на ЈП “Национални шуми“ од 2014 

година), (Анекс 4.1); 

• Ценовник за утврдување надомест за преостапување на користењето, 

односно собирањето и откупот на други шумски производи за правни лица 

– откупувачи (Интерен документ на ЈП “Национални шуми“ со бр.02-610/6-

1 од 13.06.2013 година), (Анекс 4.2); 

• Календар за собирање на други шумски производи (Интерен документ на ЈП 

“Национални шуми“ донесен од секторот Сектор за користење на други 

шумски производи и заштита на животна средина-екологија), (Анекс 4.3); 

• Календар за собирање печурки (Интерен документ на ЈП “Национални 

шуми“ донесен од секторот Сектор за користење на други шумски 

производи и заштита на животна средина-екологија, (Анекс 4.4); 

• Прирачник и монографија за собирање печурки и лишаи (2007), (Анекс 4.5); 

• Прирачник за собирачи и откупувачи на самоникнати растенија, габи и 

лишаи по принципите на органското производство (2007), (Анекс 4.6); 

• Прирачник за собирање на билки, лишаи, печурки и шумски плодови (2013 

година), (Анекс 4.9); 

• Лековити и ароматични растенија: Упатство и монографии за собирачи 

според принципите за органско производство (2004), (Анекс 4.10). 

Документите се достапни само на македонски јазик и можат да се најдат на веб 

страната на ЈПНШ: http://www.mkdsumi.com.mk/proizvodi_i_uslugi.php?page=5&s=5,  

(ЈПНШ, 2019), но исто така и во Анексите. 

 Интерните документите на ЈПНШ имаат информации за постапката за добивање 

лиценца за собирање, откупни пунктови, ценовник на производите итн. Исто така, постои 

календар за собирање во кој е одредено соодветното време за собирање на одреден вид 

НДШП.  

Од друга страна, на веб страниците на Националите Паркови (Маврово, Галичица и 

Пелистер) може да се најдат помалку внатрешни документи и тоа: информации за 

дефинирање на времето за собирање на одредени видови НДШП (бобинки во НП 

Пелистер) или постапката за склучување на договор за собирање и откупен пункт (НП 

Маврово), додека на веб-страницата на НП Галичица може да се најде нивниот  план за 

управување. 

Обврските пропишани во член 7 од Правилникот за НДШП од МЗШВ, го условиле 

развојот на споменатите регулативи направени од ЈПНШ. Од друга страна, НП немаат 

такви внатрешни документи. Во Извештајот се утврдува дека внатрешните документи на 

НП се поврзани главно со процесот на собирање и купување на НДШП, а недостасуваат 

податоци за ценовникот, календарот за одредени НДШП, како и правилникот 

(прирачникот) за нивно собирање. Врз основа на споредбата на постојните внатрешни 

документи, може да се заклучи дека документите се многу слични до одреден степен и 

слично ги дефинираат проблемите и темите. Содржината на внатрешните документи 

изработени од ЈПНШ покажува дека овие внатрешни документи се осврнуваат на неколку 

фази на синџирот на додадена вреднос на НДШП: заштита (прирачник за собирање), 

собирање (календар и начин на собирање) и тргување (купување, откупни пунктови и 

договори). 

Од претходно изнесеното може да се заклучи дека ЈПНШ посеопфатно и 

транспарентно пристапува кон регулирање на ресурсите од НДШП во споредба со НП. Ова 

најверојатно се должи на поранешната традиција кога откупните пунктови биле во 

сопственост на ЈПНШ и системот на менаџирање бил поорганизиран. Оваа пракса на 

детално уредување е пренесена и денес, иако ЈПНШ во моментот не врши ниту откуп, ниту 

продажба на НДШП.   

3.3.  Мониторинг на користење на НДШП 

Регулативите за извоз на диви видови медициски и ароматични растенија и габи, 

особено за видови од голем комерцијален интерес, наметнуваат неопходност да се 

направат студии за процена на количините. Иако постои регулатива која пропишува 

http://www.mkdsumi.com.mk/proizvodi_i_uslugi.php?page=5&s=5

инструменти за прибирање податоци во однос на количината на собрани НДШП, ова во 

пракса не функционира. Основата за управување и контрола на терен е во рамките на 

Образецот IV кој е составен дел на ПУШ, во која се наведени податоците за: видовите на 

НДШП, нивната локација и област, како и количините наведени на годишно ниво за 

период од 10 години. НП имаат интегрирани планови за управување кои исто така го 

вклучуваат Образецот IV. За жал ниту НП, ниту ЈПНШ не го пополнуваат соодветно 

Образецот IV или пак многу често не се ни пополнува. Поради недостаток на податоци од 

терен кои не се соодветно внесени во ПУШ немаме јасна слика за потенцијалите на НДШП, 

а од тука е неможно да се процени дали НДШП се собрани на одржлив начин. Овие 

податоци се неопходни за одредување на производството по региони, за дефинирање на 

квотите кои можат одржливо да се собираат на годишно ново, но и за одредување на 

дозволена биомаса која може да се извади од природата без да наштети. 

Како што веќе неколку пати беше напоменато недостатокот на податоци за 

собраните количини на растителни ресурси е еден од главните проблеми, а на ова се 

укажува и во Националната стратегија за биолошката разновидност (2018-2023). Во 

моментот единствен релевантен податок со кој располага МЖСПП за процена на 

собраните растителни видови и нивни делови, габи и лишаи се информациите според 

издадените дозволи за извоз, извезени количини добиени од Царинската управа. 

Податоците со кои располагаат институциите се збирни податоци во кои НДШП се 

дел. Во систем во кој две институции издаваат дозволи постои можност за двојно 

пребројување на собраните количини на растителни ресурси. Ова е од причина што 

компаниите имаат исти количини за собирање регистрирани и во ЈПНШ и во МЖСПП. На 

пример, ако правното лице (компанија) е регистрирано за откуп на НДШП во ЈПНШ и ако 

ги извезува НДШП, истата количина на собрани НДШП ќе се регистрира и во базата на 

податоци за извоз на МЖСПП. 

Согласно Законот за заштита на природата се пропишува посебна заштита на 

дивите растенија и габи врз основа на оценка на конзерваторескиот статус на видовите. 

Тие оценки се основа за изработка на Национални црвени листи за сите таксономски 

групи на растенија и габи. Овие активности се опфатени во акционите планови на 

Националната стратегија за заштита на природата и Националната стратегија за 

биолошка разновидност. Покрај потребата за одредување на квоти стратегиите воедно ја 

нагласуваат и потребата за идентификување на соодветни методи за мониторинг на 

живеалиштата и видовите. 

Во овој дел да напоменеме дека Шумската полиција ги има ингеренциите за 

мониторинг  на собраните видови и количини на НДШП во зависност дали се заштитени, 

строго заштититени итн. во шумите во државна сопственост, а надлежност на ЈПНШ, а 

додека во склопот на НП таа улога ја има ренџерската служба. Во извештајот: „Проценка 

на предизивиците и можностите поврзани за НДШП во делот на Преспа“ е наведено  дека 

Шумската полиција има одредени овластувања за проверка на дозволи за собирање 

количина и видови на НДШП, што не е случај во пракса. Сето ова би можело да допринесе 

на терен да одреден строго зашитетен вид на НДШП да биде нерегулиран од страна на 

шумската полиција и да биде собиран од несовесни собирачи (PONT, 2019). За разлика од 

нив ренџерската служба во рамките на националните паркови поефикасно ја спроведува 

оваа обврска, па во таа насока ќе споменеме дека во последните 2-3 години ренџерската 

служба на ЈУНП „Маврово“ има направено 3 записници каде е забележано нерегистирано и 

без дозвола собирање на растителни ресурси на територија на ЈУНП „Маврово“. Исто така, 

во разговор со дел од ренџерската служба беше укажано и на неформалните правила кои 

тие ги применуваат, а имаат социјален елемент: на локалното (руралното) население за 

сопствени потреби им се дозоволува собирање на растителни ресурси во количини 

поголеми од 1 kg и најчесто во пракса тоа е една до две ќеси.  

3.4.  Собирање на растителни ресурси 

Собирањето на НДШП во РСМ има долга традиција, бидејќи покрај дрвото од 

секогаш НДШП се собирале како дополнување во исхраната и за алтернативната 

медицина. Користејќи го истиот пристап како и во претходното поглавје, правиме 

споредба помеѓу релевантните законодавни инструменти на двете админситрации  

(МЖСПП и МЗШВ) кои ја опфаќаат темата поврзана околу собирањето на НДШП. 

Собирањето на диви засегнати растенија, габи, лишаи и нивни делови е регулирано 

со Законот за заштита на природата. 

Собирањето на НДШП од страна на МЗШВ е опфатено преку Законот за шумите 

(2009) поглавјето Користење на други шумски производи и член 72 од споменатиот закон.  

Покрај погореспоменатите два закони постојат и низа подзаконски акти 

(правилници). Како најрелеватни подзаконски акти кои го дефинираат собирањето на 

НДШП и засегнати и заштитени диви растенија и габи се: Правилник за издавање дозвола 

за собирање на загрозени и заштитени диви видови растенија, габи и животни и нивни 

делови изработен од МЖСПП (Анекс 1), како и Правилник за други шумски производи 

изработен од МЗШВ (Анекс 3). Правилниците од двете Министерства детално ги 

регулираат начините на собирање на растителни ресурси. Според Правилникот од 

МЖСПП, Управата за животна средина, Сектор за природа издава дозволи за собирање на 

заштитени и загрозени диви видови, додека според Правилникот од МЗШВ дозволите ги 

издава ЈПНШ.  

Во табелата бр. 2 се прикажани деловите од растителни ресурси дозволени за 

собирање (корен, цвет, семе, листови и сл.), со објаснување за тоа колкав е дозволениот 

процент за собирање и колкав процент треба да остане во природата, поделени по двете 

Министерства. Правилниците од обете Министерства даваат детално објаснување и 

дефиниција за начинот на собирање и која алатка е соодветна за собирање на одредени 

растителни ресурси. Сепак, Правилниците не пропишуваат механизам за добивање 

прецизна проценка на тековниот статус на дивите растителни видови. 

Регулатива, 
Министерство, година Објаснување, обврска Пупки Лист Цвет Семе Плод 

Правилник за издавање 
дозвола за собирање на 

НДШП, МЖСПП, 2009 

% кој мора да остане во 
природа 80% 70% 30% 30% 20% 

Правилник за НДШП, 
МЗШВ, 2011 

% кој мора да остане во 
природа 50% 50% 30% 30% 30% 

Табела бр. 2: Количини на растителни ресурси (во %) кои мораат да останат во природа 

Во календарот за собирање на НДШП (растенија и лишаи) изработен од ЈПНШ се 

споменуваат 70 видови растенија и лишаи (65 растенија + 5 лишаи), од нив 45 (41 

растенија + 4 лишаи) може да се најдат на Д4 и ЦИТЕС листите (Анекс 4.3 и Анекс 4.4). Како 

дел од споменатите растенијата кои можат да се најдат и на Д4 и ЦИТЕС листите, како и 

оние кои се содржани во календарот на собирање на НДШП од ЈПНШ, ќе ги наброиме: Althea 

officinalis, Arctostaphylos.uva-ursi, Juniperus communis, Ononis spinose, Peonia peregrine, Sideritis 

scardica и др. Додека во календарот за собирање печурки развиен од ЈПНШ се наведени 20 

видови печурки, од кои 18 видови се наоѓаат и се опфатени на Д4 и ЦИТЕС листите (Анекс 

4.3). Фактот што исти видови се наоѓаат на листа на заштитени и загрозени видови, а во 

исто време и на листа за комерцијално собирање, укажува на недостаток на усогласеност 

во регулативите и правилниците. 

Со членот 72 од Законот за шумите (2009) се уредува собирањето на НДШП. Така 

ЈПНШ секоја година поднесува барање до МЗШВ за добивање права за собирање и 

користење на НДШП, кои потоа ги доделуваат на други правни и физички лица за 

економски цели, врз основа на потпишан договор. Правата на СПШ во врска со 

управувањето со НДШП се регулирани со член 72 (2) од Законот за шумите (2009): 

„Користење и собирање на НДШП во шумите се дозволува само ако тоа е предвидено во 

ПУШ“, што во пракса честопати значи дека СПШ имаат законска бариера за собирање и 

менаџирање со овој ресурс.  

Во РСМ, растителните ресурси се собираат од страна на лиценцирани и 

нелиценцирани собирачи. Лиценцирани собирачи се оние кои имаат дозвола за собирање 

издадена од МЗШВ (Анекс 4.8). Обично приватните компании имаат свој список на 

собирачи и честопати тие ги покриваат трошоците за дозвола за собирање. Собирачите се 

генерално луѓе од околните села кои собраните растителни ресурси ги предаваат на 

трговците или преработувачките компании кои имаат дозвола (за откуп, извоз итн). 

Растителните ресурси потоа се транспортираат и продаваат на откупните пунктови или 

директно на компаниите кои ги собираат и преработуваат. Откупните пунктови се места 

со одредени критериуми и стандарди пропишани од купувачите (компаниите) лоцирани 

во близина на местата каде се собираат растителните ресурси. Собирачите претпочитаат 

да ги продаваат своите производи во откупните центри на компаниите кои ги собираат и 

преработуваат, бидејќи во тој случај наплаќаат во готово, а добиваат различни цени за 

различни категории на растителни ресурси. Свежо продадените растителни ресурси се 

носат на преработка и главно се продаваат на меѓународниот пазар. Некои растителни 

ресурси кои се од пониска категорија и се со пониски цени за откуп, се преработуваат од 

страна на собирачите (главно се сечат и сушат) и потоа се продаваат на купувачите/ 

компаниите по повисоки цени (Недановска, 2012).  

Приватните компании (мали и средни претпријатија) и трговците плаќаат 

одредени такси за собирање и откуп на растителни ресурси. Националните Паркови 

наплаќаат 500 денари по собирач на годишно ниво, додека ЈПНШ наплаќа 400 денари по 

лице на годишно ниво (врз основа на директни информации од ЈПНШ, Анекс 4.2 и НП). 

Заради непостоење на унифициран систем на издавање на дозволи за собирање на 

растителни ресурси од страна на двете админстрации, постои голема веројатност едно 

физичко (собирач) или правно лице (компанија) да достави барање за добивање на 

дозвола за собирање или откуп на растителни ресурси до релевантните институции и за 

тоа да плати двапати за наведеното барање - дозвола за собирање или за откуп. 

Дополнително, издавањето на дозвола за извоз на заштитени и загрозени видови 

на растенија, печурки, животни и нивни делови е во надлежност на МЖСПП и за таквата 

лиценца се наплаќа 1000 денари (Службен весник на РМ, 135/10). Важно е да се спомне 

дека тие лиценци се генерални за целата територија на РСМ и не се поврзани со одредени 

области. 

Законот за шумите (2009) е единствениот во кој се наведуваат квоти за собирање 

НДШП. Во согласност со член 13, став 2 алинека 4, без дозвола за собирање, која се издава 

на сопственици и корисници на шума, забрането е собирање на други шумски производи 

(печурки, шумски плодови, лековити растенија, полжави и друго) во количина поголема 

од 1 kg. Со тоа може да кажеме дека член 13 од Законот за шуми индиректно наведува дека 

има два вида на собирање на НДШП: за лична употреба и за комерцијални цели. Притоа, 

собирање на НДШП за лична употреба е до 1 kg, а сè повеќе од 1 kg е предмет на 

комерцијализација и за таа цел, потребно е да се добие дозвола за собирање и да се бара 

соодветна дозвола за собирање. За подетална анализа, неопходно е да се разбере 

контролата врз собрани количини на НДШП повеќе од 1 kg. Во внатрешните документи на 

организациите (ЈПНШ и НП) одговорни за управување со НДШП не е регулирана 

проблематиката поврзана со количините поголеми од 1kg. Исто така, не постои извештај 

поврзан со оваа тема од шумочуварска служба, ниту пак од шумската полиција. Постои 

само кратко појаснување од страна на МЗШВ дека не постои контрола врз количините на 

собрани растителни ресурси од природа (дали се под или над 1kg) на терен што може да 

доведе до злоупотреба од страна на комерцијални собирачи. 

Системот на дозволи за собирање треба да биде поврзан со ПУШ со дефинирање на 

одржливо користење на НДШП. Со оглед на тоа дека оваа врска не постои, се издаваат 

генерички дозволи за собирање. Во дозволата не е наведено од која специфична област 

(оддел, пододдел) може да се собираат НДШП. Дозволите овозможуваат собирање на 

НДШП од целата територија на РСМ, што доведува до неконтролирано собирање со 

неодржливи практики. 

Дозволата е валидна една година, а во овој период собирачот може да собере 

неограничени количини НДШП од причина што во дозволата не е наведено никакво 

ограничување. Цената на дозволата се движи од 400 ден во ЈПНШ до 500 денари за 

жителите во ЈУНП Маврово. Како за пример, цената за надворешни собирачи (оние кои не 

се жители на општина Маврово и Ростуше) во ЈУНП Маврово изнесува 2000 денари. 

Вреди да се напомене и еден друг општ генерален проблем, а тоа е дека управување 

се прави врз основа на територија, а не врз основа на ресурсите. Следствено на тоа и 

дозволите на собирачите се даваат за сите видови на НДШП (печурки, МАР, бобинки итн) 

и важност на цела територија на РСМ. Со исклучок на НП Маврово кој како што наведовме 

на некој начин е единствен што тоа го регулира на поинаков начин опишан погоре.   

Во однос на собирањето на НДШП, важно е да се напомене и меѓународниот 

елемент. Имено, должината на границите на РСМ е во вкупна должина од 850 km (ДЗС, 

2009). РСМ има пет соседи, на север се Србија и Косово, на исток е Бугарија, на југ е Грција, 

а додека на запад е Албанија. Во анализата со дел од собирачите се наведува дека 

честопати е забележано влез на собирачи од соседни земји, легално и нелегално, кои се 

заинтерсирани само за личниот профит неводејќи поголема грижа околу заштитата на 

НДШП. Во овој контекст, собирањето на НДШП треба да се гледа и во однос на службите за 

гранична контрола, но и во однос на легалноста на откупот на НДШП од овие лица.  

3.5. Трговија и извоз на засегнати и заштитени диви видови 

растенија и габи 

Извозот-увозот и реизвозот на засегнати и заштитени диви видови е регулиран со 

Законот за заштита на природата. МЖСПП издава и Д4 дозволи за извоз-увоз и реизвоз и 

ЦИТЕС дозвола/сертификат за меѓународна трговија со видови кои се наоѓаат на 

прилозите на ЦИТЕС. Потребни документи за целиот процес на купување, преработка, 

продажба и извоз на засегнати и заштитени диви видови растенија и габи се: дозвола за 

извоз и увоз, дозвола за купување, дозвола за собирање загрозени и заштитени видови, 

дозвола за органско потекло, дозвола за откупен пункт, дозвола од Агенција за храна и 

ветеринарство, фитосанитарен сертификат, сертификат за органско производство, ЕУ 

сертификат 1, сертификат HACCP, товарен лист, податок за потекло и квалитет на 

производот, радиолошка анализа. Прибирањето на потребните документи за целиот 

процес не е тешко, а потрошеното време и трошоци за добивање на потребните документи 

се разумни. 

Секоја компанија која извезува вид кој се наоѓа на листата на загрозени видови 

бара дозвола за извоз од МЖСПП, од Секторот за природа при Министерството за животна 

средина и просторно планирање на Република Северна Македонија.  

Во прилозите 1 и 2 (барање и дозвола) од Правилникот за собирање на засегнати и 

заштитени диви видови растенија, габи и животни и нивните делови, кои се делови од 

Анекс 1, може да се забележи дека наведувањето на локацијата и подрачјето од кое е 

собирано е задолжително. Во дозволата кое ја издава МЖСПП барателот  на дозволата  

наведува податоци за количини на диви видови, кои ќе се собираа и локалитети од каде 

ќе се собираат видовите. Локациите се дадени со широк опис, најчесто споменувајќи го 

најблиското населено место. Така на пример на една компанија и се издава дозвола за 

повеќе видови на ист документ, додека како локации од кои се собрани растенијата се 

наведени десетина градови од целата територија на РСМ. Без разлика на количината и 

бројот на видови дозволата има иста цена на чинење. 

  

3.6.  Засегнати страни 

Сопственици на приватни шуми 

Во согласност со член 2 од Законот за шумите (2009): „Шумите се во државна и 

приватна сопственост“. ЈП „Национални шуми“ управува со 90% од државните шуми во 

РСМ во чии рамки постои одделение за управување со недрвни шумски производи. 

Останатите 10% шуми се во приватна сопственост и сопствениците на приватни шуми 

(СПШ) се одговорни за управување со сопствените шуми. 

НДШП се распространети како во државните, така и во приватните шуми, но 

поради недоволната информираност за одржливото управување и социо-економски 

функции на шумите за многу сопственици, потенцијалот на НДШП е латентен и 

неискористен. Дозволите за користење на ресурсите од шума, без разлика дали е тоа дрвна 

маса или се НДШП, ги издава субјектот кој управува со просторот (ЈПНШ или субјектите 

кои управуваат со заштитените подрачја) без оглед на сопственоста. Правилниците за 

собирање ги ограничуваат правата на СПШ да вршат собирање на НДШП, дури и ако сакаат. 

Многу често се воведуваат разни забрани за движење во шума поради шумски пожари или 

нелегална сеча, а тоа ги спречува СПШ, како и собирачите на НДШП да пристапат во 

шумите да собираат или да управуваат со нивниот имот. 

Исто така и генерираниот приход од издавањето на дозволи за собирање НДШП од 

страна на одговорните субјекти не се дели со сопствениците на приватни шуми. Ваквиот 

начин на регулирање на овој ресурс во приватна сопственост практично значи и 

непочитување на правата на сопственост на земјиштето. 

Националното здружение на сопственици на приватни шуми (НЗСПШ) ги застапува 

правата на СПШ. Како национално здружение се свесни за потенијалот и можностите кои 

ги нудат НДШП, но сметаат дека е потребна дополнителна поддрша за СПШ. Така на 

пример: до неодамна печурките Agaricus bisporus се сметале за печурки за кучиња и биле 

фрлани и до пред 15 години во Малешевскиот Регион печурката Boletus edulis била многу 

ретко користена. Бидејќи сите инфомации се добиваат по устен пат и со лични контакти, 

НЗСПШ има потреба од организирање обуки и работилници за користењето и 

преработката на НДШП, со цел да СПШ бидат вклучени и во други активности покрај 

сечата на шума, а со цел НДШП да останат во земјата како производ со додадена вредност.  

Собирачи  

Дивите видови растенија и габи традиционално се собираат на целата територија 

на РСМ. Фактот што најчесто овие ресурси растат во шумскиот појас или на високо 

планинските пасишта ги прави тешко достапни. Со цел да го намалат времето за 

пристапување, во оваа активност е ангажирано локалното население или пак сезонски 

работници кои привремено се стационираат поблиску до ресурсот. Собирачите најчесто 

одат во најблиската шума, до местата кои им се познати или до местата каде веќе биле во 

претходниот период. Според истражувањето на Недановска направено во 2012 

просечното растојание кое собирачот го поминува е од 1-20 km. Во зависност од 

постоењето на патна мрежа, зависи и времето на собирање. Содветно и интервјуираните 



 
 

41 
 

собирачи во рамките на остварените Фокус групи во итражувањата за овој извештај 

наведоа нивни искуства за времето на собирање: во Кочанскиот регион времето за 

собирање е 3-5 часа; 7-8 часа во Струмичкиот регион; 7-8 часа во Малешевијата; или 10 и 

повеќе часови на тешко пристапните масиви како Јакупица и Кожуф.  

Собирањето се одвива во периодот од мај до септември и во голема мера е зависно 

од временските услови. Доколку постојат поволни временски услови за собирање на 

одреден вид, тогаш оваа активност може да биде економски многу исплатлива (поголеми 

количини и подобар квалитет). Во таканеречените „добри години“ кога времето е поволно 

и може да се соберат поголеми количини, постои практика да се прават два круга 

собирање. Еднаш во утринските часови, одење дома (подготовка на собраниот материјал 

и одмор) и повторно собирање попладне. Во просек, собирачите од Кочанскиот Регион 

поминуваат по 10 дена во секое годишно време (пролет, лето и есен), но бројот на денови 

може да биде многу повисок во зависност од климатските услови (добри климатски 

услови во сезона резултираат со поголем род). 

Бидејќи собирањето е традиционално семејна активност, вообичаениот начин на 

собирање е во групи, но постојат и случаи кога собирачите одат индивидуално. 

Просечното домаќинство на собирачи се состои од 4 члена со просечен број од 2 деца по 

семејство. Повеќето собирачи се машки лица (84,78%) со приближно иста просечна 

возраст од околу 50 години, со завршено средно образование, но невработени лица и 

поради тоа приходот од собирање разни видови растенија и габи од природата е од 

исклучителна важност за нивниот семеен буџет. Жените од секогаш биле вклучени во 

собирање на растителни ресурси, но нивната улога е подоминанта и позастапена во 

другите активности поврзани со НДШП како сецкање, сушење и дополнителна обработка.  

Собирањето на растителните ресурси од природа како активност е регулирано со 

институционална рамка која е повеќе објаснета во поглавје 3.4. Важно е да се напомене 

дека секој собирач е должен да побара индивидуална дозвола за собирање од субјектот кој 

управува со просторот, како и фактот дека не се издаваат групни дозволи. Во текот на една 

сезона, собирачите се активни од 30-45 дена само во собирање на НДШП. Притоа, 

просечните количини на НДШП собрани во една сезона изнесуваат околу 460 kg, додека 

просечните количини на собрани НДШП во еден ден се околу 15 kg (Недановска, 2012).  

Интервјуираните собирачи во ова истражување го дефинираат собирањето на 

НДШП како традиционална активност. Вештините за препознавање и собирање на 

растенија најчесто се наследени од членови на семејството, а од тука се и добро запознаени 

со вредноста на растителните ресурси. Поискусните собирачи се обучени, вешти и 

собираат на грижлив и одржлив начин. Помладите собирачи на кои оваа активност не им 

е пренесена традиционално, не се локалци и немаат обука за одржливо собирање, гледаат 

само заработка и немаат респект кон ресурсите. 

Собирачите ги собираат оние видови кои ги бараат купувачите или пазарот и при 

тоа не прават разлика дали собраниот материјал е со висок, среден или слаб квалитет. 

Можеби ова се должи на нивото на свест за квалитетот и економската важност на 

растителните ресурси или пак на фактот што половина од интервјуираните собирачи 

никогаш не биле на обука за правилно собирање. Од алатките што најчесто се користат 

при процесот на собирање се нож, срп, стап и гребло. Некои од собирачите посочуваат дека 

собираат печурки без никаква алатка, но на тој начин се загрозени ресурсите и може да 

дојде до нивно исчезнување. Имајќи го ова предвид, дел од компаниите имаат понудено 

курсеви за обука за одржлив начин за собирање на НДШП, одржливо управување и 

едукација за заштита на НДШП, како да се соберат поквалитетни НДШП, а во исто време 

како да се селектираат, чуваат и транспортираат НДШП до самиот процес на откуп.  

Од интервјуираните собирачи како пример може да ја посочиме групата од 

Струмица која пројави голем интерес за обуки за собирање НДШП. Некои од нив никогаш 

не биле на обука и сметаат дека истите се корисни за да се научи како на соодветен и 

одржлив начин се собираат НДШП, како на пример кои алатки треба да ги користат (нож, 

ножици), наместо собирањето на билки со раце. Тие посочија дека недостасуваат знаења 

за сушење, пакување, складирање на НДШП, а исто така им недостасуваат повеќе 

информации за пазарот, критериуми за откупување, цени и сл. 

Некои компании сакаат да ги проверат новите собирачи дали се обучени за 

собирање, а понекогаш обезбедуваат книги и ги обучуваат за препознавање и собирање. 

Во интерес на бизнисот е да ги обучи собирачите со цел да обезбеди подобар квалитет, но 

и да обезбеди одржливост во користењето на ресурсите. 

Без исклучок, сите интервјуирани собирачи изразија загриженост, затоа што се 

соочуваат со сериозен проблем, сè помалку млади се заинтересирани за оваа традиција на 

собирање. Иако во источниот дел на РСМ има и млади луѓе кои се занимаваат со собирање, 

бројот на собирачи генерално се намалува и старее. Собирачите од Струмица истакнаа 

дека во 2017 година, поголеми количини на кантарион останале несобрани на нивите, 

затоа што немало луѓе заинтересирани за собирање. Оваа состојба е иста на целата 

територија на РСМ, иако многу семејства собирачи од Кочани во минатото преживувале од 

собирањето на овие производи и тоа бил нивниот главен извор на финансии. Сепак голем 

дел од нив споменаа дека „ова може да биде добра приказна за новите генерации, бидејќи 

ситуацијата во моментот е многу поинаква“. 

Иако собирачите ги има во голем број, тие работат неорганизирано и главно 

работат нерегистрирани (ЕПИ Центар, 2008, стр. 28). Недостатокот на асоцијација на 

собирачи на НДШП во моментот се злоупотребува од компаниите со давање многу ниски 

цени. Во 2008 година, програмата „АгБиз“ иницираше собир на собирачи и преработувачи 

на НДШП со цел нивно обединување во „Здружение за НДШП“. За жал по само една средба, 

иницијативата не успеала. Причината може да се должи на ограниченото знаење во 

техничката експертиза и немањето човечки ресурси за надгледување и управување со 

здружението, но и во пристапот кон оваа форма на здружување. Со оглед на она што веќе 

го споменавме дека собирачите се генерално во војна еден со друг, проблематиката со 

нивното здружување бара посветен и поинаков пристап. Гледајќи го ланецот на вредности 

собирачите не можат да направат никакви промени без здружување. Само преку 

здружување во асоцијација или кооператива ќе можат да ја зголемат пазарната вредност 

на нивниот производ, без разлика дали тоа се собрани необработени или веќе 

преработени/полупреработени НДШП. Преку организирано здружување ќе можат 

полесно да добијат соодветни обуки, информации, да инвестираат во опрема за собирање 

и преработка или полупреработка и при тоа да обезбедат работа за повеќе членови на 

своите семејства за на крај соодветно да го наплатат вложениот труд. Само преку здружен 

настап ќе бидат посилни и единствени пред бизнисите кои сега ги поставуваат правилата 

и условите. Доколку државата понуди помош во форма на субвенции, поволни заеми или 

пак го поддржи кооперативното здружување на собирачите, заедничкиот финансиски 

интерес може да помогне да се надминат несогласувањата. 

Компании и бизниси 

Најголем дел од компаниите кои работат со растителни ресурси се основани 

помеѓу 2001 и 2008 година и од самиот почеток се поврзани со НДШП. Со други зборови 

компаниите работат исклучиво со НДШП, но не може да се издвои една која е најчеста и 

главна активност на компаниите, бидејќи истовремено како главни активности се 

собирање, откупување, преработка и продажба на НДШП.  

Според официјалната европска дефиниција за МСП предвидена во Препораката на 

Европската комисија 2003/361/ЕК од 6 мај 2003 година во однос на дефинирањето микро, 

мали и средни претпријатија, најголем процент (80,6%) од компаниите во РСМ припаѓаат 

на микро претпријатијата (1 - 9 вработени), додека останатите 16,7% припаѓаат на мали 

претпријатија (10 - 49 вработени). Поради сезонската природа на самата работа во 

секторот на НДШП, компаниите имаат потреба од ангажирање на сезонски работници. 

Сопственици на компаниите се претежно машки лица со завршено високо образование во 

просечна возраст од 46 години. 

Сите компании се занимаваат со купување и продажба на растителни ресурси, 

додека 94% се занимаваат со преработка, а во исто време 36% од компаниите се и 

собирачи. Многу мал дел од компаниите (6%) се занимаваат со одгледување на лековити 

и ароматични растенија. Во однос на производи со кои работат компаниите, најголем дел 

од нив (80,6%) се занимаваат со печурки, 33,3% со ароматични и лековити билки и 63,9% 

со бобинки и други овошја. 47,2% од компаниите се занимаваат и со други НДШП (смрека, 

шипка, диво јаболко, мов, итн.). Покрај тоа што најголем процент на компаниите (80,6%) 

се занимаваат со откупување печурки, најголема просечна количина на производи со која 

се занимаваат компаниите е онаа на МАР. Откупот на МАР преку компаниите во просек 

изнесува 322 583 kg/годишно. Следуваат печурките со откуп на просечно количество од 

91 793 kg/годишно. Останатите НДШП (како смрека, шипка, бобинки, диво јаболко) имаат 

годишен откуп со просечно количество од 85 559 kg/годишно и бобинките и другите 

овошја со откуп со просечно количество од 67 456 kg/годишно (Недановска, 2012). 

Компаниите постојат околу 20 години и се насочени првенствено на извоз. На 

територијата на РСМ постојат неколку поголеми и повеќе помали компании кои се 

занимаваат со откуп и преработка на растителни ресурси: ИнтерМак, Коро чаеви, Херба 

Стојанови, Екстра Фунги, Елмиго, Агрикоп-МТ, Агроцентар, Ана промет, Алкалоид ПЦ 

Билка, Артерико, Бламеја, Болетус 92, Бон вици, Ботун фунго, Чапе фунги, Флоерс, Фунги 

флора, Фунги фуд, Го-де-1, Хелт фуд фарм, Херба-минт, Интер-еврогенекс Варумин, 

Коколански, Козуваровски, Ксенос, Лабеко, Лера аронија, Лозница, Медобил, МН-

Ексклузив, Неим супер центар, Прокоп, Роза канина, Саллвус, Слога 88, Смрчак, Ти-плантс, 

Вино мак и Златно зрно. 

Нема посебно дефиниран начин во однос на снабдувањето и откупувањето на 

растителни ресурси од страна на компаниите и собирачите, односно тие меѓусебно 

соработуваат и се согласни кој начин најдобро им одговара и на двете страни, и кој начин 

е поефикасен и поекономичен за откупување на растителни ресурси од природа. Обично 

собирачите ги носат собраните производи во компаниите, но доколку има потреба 

компаниите ги посетуваат селата и ги откупуваат НДШП од тамошните собирачи. Според 

истражувањето на Недановска направено во 2012 компаниите просечно соработуваат со 

околу 120 собирачи на национално ниво. Најчестите возила што компаниите ги користат 

при откупување на НДШП се комбе и автомобил, а просечното растојание од компаниите 

до местата за откупување на НДШП е околу 100 km. 

Друг заклучок што може да се извлече е дека постојат две нивоа на компании, 

првите делуваат како посредници, односно тие откупуваат од собирачите, потоа ги 

сортираат, полу-обработуваат НДШП и ги продаваат на второто ниво на компании, 

односно поголемите од нив компании коишто ги извезуваат на пазарите во Европа и 

целиот свет. Затоа и опремата во компаниите варира. Поголемите компании, односно 

компаниите од второ ниво имаат посовремена опрема која е неопходна за целиот процес 

на откупување, преработка, продажба и извоз на НДШП, спротивно на компаниите 

посредници кои имаат постара опрема. Вреди да се напомене дека одредени компании 

веќе имаат аплицирано за зголемување на преработувачките капацитети и имаат добиено 

финансиска подршка преку можностите кои ги нуди ИПАРД програмата. Освен 

индивидуални примери добиени преку интервјуата нема дополнителен податок колку 

вкупно компании аплицирале и добиле финансиска подршка.  

Најчесто компаниите работат на цела територија на РСМ, но честопати главниот 

фокус им е поврзан локациски со преработувачкиот центар и седиштето на компанијата. 

Компаниите се специјализирани по вид на НДШП и генерално немаат специфичен список 

на собирачи имаат поширока листа на собирачи со која соработуваат. Треба да се напомене 

и загриженоста на компаниите со малиот број на собирачи, т.е. бројот на собирачи од 

година во година се намалува. Од друга страна соработката помеѓу компаниите и 

собирачите се наоѓа на задоволително ниво и не постојат некои други проблеми. Исклучок 

од ова се компаниите што вршат откуп на медицински и ароматични растенија кои се 

жалат на незаинтересираност за собирање на овој вид на НДШП. Причината за ова лежи во 

фактот што во праксата се откупува килограм цело растение, а за обработка или извоз 

потребен е само мал дел (цвет, лист, стебло, корен итн) со што голема количина био 

материјал останува како отпад. Откупните цени се ниски бараат повеќе време и енергија 

за собирање со поголеми специфичности. Како резултат на тоа се случува собирачите да 

не се заинтересирани да собираат МАР, а собираат печурки, бидејќи печурките имаат 

многу повисоки цени од МАР. Затоа, собирачите на МАР се сè поретки. За да се избегне 

состојба кога собирачите честопати за прикажување на поголема количина собираат и 

останати делови, одредени компании даваат подобри цени базарани на квалитетот на 

собраниот материјал (исчистен од непотребните делови). 

Од изнесеното може да се заклучи дека главни проблеми со кои се соочуваат 

компаниите при отпуп на НДШП се нелојалната конкуренција, недоволна работна сила и 

плаќањата при откупот на НДШП. Постојат многу нерегистрирани компании (луѓе) кои не 

плаќаат даноци на државата со што придонесуваат за намалување на пазарната цена на 

НДШП. Од друга страна, компаниите не се согласуваат со сегашната правна рамка за која 

сметаат дека е несоодветна поради постоењето на преклопувања во надлежностите и 

регулативата во однос на управувањето со користење на засегнати и заштитени диви 

видови растенија и габи. 

Затоа, треба да се воведе механизам за надминување на неправилностите и 

недостатоците што постојат во овој сектор, како и усогласување на постојната регулатива, 

меѓусекторска соработка и соработка за одржливо управување со дивите видови 

растенија и габи. Понатаму, оваа хармонизација ќе доведе до поефикасна и поекономична 

работа на компаниите, а со тоа ќе се придонесе за промовирање на секторот со НДШП, како 

и НДШП како економски важни производи, особено помеѓу собирачите. 

4. Ланец на вредности на диви видови растенија и габи 

(НДШП) 

Во ова поглавје е претставен целосниот ланец на вредности, опис на сите чинители 

и процеси кои се однесуваат на НДШП, почнувајќи од нивното собирање до добивање 

краен производ, без разлика дали тоа е производ за домашен или странски пазар. Постојат 

многу актери и чекори во ланецот на вредности, но поради ограничената придадена 

важност и малиот напредок, ланецот на вредности не е променет повеќе од десет години.  

Од оваа причина следи приказ и опис за целосниот ланец на вредности направен 

во 2008 година од ЕПИ Центарот во програмата АгБиз: 

 
Графикон бр. 3: Ланец на вредности за НДШП во РСМ (ЕПИ Центар, 2008, стр. 27) 

Како што може да се согледа од дијаграмот, ланецот на вредности за НДШП нема 

конкретна структура, ниту соодветна организација. Сепак од него е лесно читлива 

функцијата, како и составните елементи кои со внимателна анализа можат да бидат 

соодветно подобрени. Ланецот на вредности го диктира понудата и достапноста на НДШП 

која не може да се предвиди на годишно ниво. Од друга страна пак побарувачката на 

пазарот ја диктираат компаниите кои го извезуваат поголемиот дел од НДШП. Во 

моментот постои голем пазар за извоз на овие производи, каде можат да се пласираат 

неограничени количини на НДШП кои доаѓаат од РСМ (ЕПИ Центар, 2008, стр.27).  

Во ланецот на вредности, исто така може да се забележи дека постојат две нивоа на 

компании, оние што откупуваат НДШП од собирачите, а потоа ги продаваат во други 

поголеми компании од нив. Овие компании не извезуваат производи од РСМ. Од друга 

страна, постојат компании кои се секако поголеми од претходните и кои купуваат НДШП 

од нив, а потоа ги извезуваат на пазарите во Европа и ширум светот. 

Операциите кои следуваат по откупувањето на НДШП се продажба, сушење, 

обработка, пакување и замрзнување на НДШП кои подеднакво се застапени и во двете 

нивоа на компании (компаниите што извезуваат и компаниите кои делуваат како 

посредници). 

Истражувањето на Недановска (2012) посочува дека просечниот процент на 

искористување на капацитетите на компаниите за печурки, МАР, бобинки и други 

плодови е околу 50%, што значи дека постои можност/потенцијал на компаниите за 

поголемо откупување, преработка и продажба на многу повеќе НДШП. Следствено, 

бидејќи ланецот на вредности е целосно зависен од количините и снабдувањето со НДШП 

може да се заклучи дека истиот е директно управуван и воден од самото снабдување со 

НДШП, кое во исто време не може да се предвиди. 

Иако постојат доволно откупувачи кои ги откупуваат сите собрани количини на 

НДШП, потребата од поголеми количини на НДШП, како и поголемиот број собирачи 

покажува дека побарувачката на НДШП е поголема од нивната понуда. Ова може да биде 

поврзано со проблемите со кои се соочуваат собирачите при собирањето на НДШП: ниска 

цена на собраните НДШП, премногу време потрошено за собирање, шумски пожари и сл. 

Исто така, бидејќи не постојат унифицирани правила за оценување на квалитетот на 

НДШП од страна на компаниите, собирачите зависат од откупувачите кои видови на 

НДШП треба да ги собираат. При тоа, собирачите се со намалена пазарна моќ и пазарот во 

РСМ е управуван и зависен од побарувачката на НДШП. 

4.1.  Собирачи 

Истражувањето на ЕПИ Центар од 2008г. покажува дека во РСМ биле ангажирани 

околу 20 000 семејства во сите активности поврзани со НДШП (ЕПИ Центар, 2008, стр. 45), 

со близу 12 000 лица ангажирани во собирање билки и други НДШП (ЕПИ Центар, 2008, 

стр. 27). Генерално, бројот на собирачи варира и за нив не постојат официјални регистри, 

листи или податоци. Бројката од 12 000 собирачи е добиена како просек од вкупната 

количина на собирани печурки, лишаи, бобинки и МАР по собирач кои се откупени од 

компаниите, како и извезените количини на истите. Собирачите главно се фокусирале на 

бобинки од смрека, печурки, диви бобинки и од оваа активност тие обезбедувале 

дополнителен приход. Собирачите обично доаѓаат од ридските области на неразвиените 

општини во РСМ. Резултатите од истражувањето исто така покажуваат дека најголем дел 

од собирачите се невработени лица, цели семејства, како и сезонски работници (ЕПИ 

Центар, 2008, стр. 44 и 45). 

Најголемиот дел од собраните производи се продаваат, а само мал дел се користат 

за сопствени потреби на собирачите, како резултат на долгогодишната традиција на 

домашна употреба на овие производи. Собраните билки се продаваат на трговците 

директно или преку откупни пунктови во селата, кои се управувани од трговците или 

преработувачите. Доколку нема откупен пункт, преработувачите ги откупуваат собраните 

НДШП од собирачите. Обично трговците и преработувачите (во некои случаи и трговски 

агенти) имаат сопствена мрежа на собирачи со кои соработуваат. Оваа соработка се 

заснова на доверба и без деловни договори (ФОПЕР, 2012). 

Собирачите зависат од домашните трговци, агенти или од компаниите за откуп на 

НДШП и со тоа немаат никаква моќ да ја зголемат вредноста на својот труд или на 

собраните НДШП во ланецот на вредности. Собраните производи како бобинки и печурки 

од 1-ва класа најчесто се продаваат свежи, додека собраните МАР, лишаи и печурки од 2-

ра класа се продаваат сушени. Голем дел од собирачите немаат соодветна опрема, знаење, 

вештини или став за да можат на било кој начин да додадат вредност на собраните 

производи, што донекаде се должи и на фактот што тие не се здружени во некаква 

асоцијација која ќе ги направи многу посилни. Само мал број од собирачите ги сушат 

собраните печурки, а преработката е генерално сведена на чистење, сушење и сечење 

(ЕПИ Центар, 2008, стр. 28). Собирачите немаат соодветно вреднување на својата работа и 

се наоѓаат во тешка економска ситуација, бидејќи цените за откуп на суров собран 

материјал се многу ниски. Како резултат на ниските откупни цени се намалува и 

интересот кај локалното население за собирање на НДШП.  

4.2.  Преработувачи 

Преработката на НДШП генерално се врши преку откупните компании, трговците, 

бидејќи во повеќето случаи собирачите се неорганизирани групи без опрема, со 

ограничено знаење или обука за преработка на собраните производи и само некои од нив 

се вклучени во мали преработки (ЕПИ Центар, 2008). Преработката на НДШП опфаќа 

неколку технолошки процеси кои создаваат полуфинални производи кои се нудат главно 

на пазарот за извоз. Собраните и откупени НДШП кои се извезуваат се: 

• Диви печурки: свежи и од ладилник, замрзнати, сушени, исчистени или 

конзервирани, од последните 3-4 години одредени компании започнаа со 

производство и продажба на други производи изработени од печурки како 

на пример, паста, крема, трифулато, итн);  

• Бобинки: свежи, од ладилник или замрзнати; 

• Лишаи: сушени; 

• МАР: сушени делови, индивидуално спакувани лековити растенија, чаеви 

(лековити чаеви, овошни чаеви, органски чаеви), тинктури, масла, сирупи, 

екстракти, креми и гелови, прашоци, смоли итн. 

 
Слика бр. 1: Собрани класифицирани НДШП  

Капацитетите на преработувачите варираат по својата големина и по опремата 

која се користи во самата преработка. Повеќето од преработувачите имаат погони на 

површина од 300 - 3000 m2, кои овозможувааат од 1 до 50 тони преработка на НДШП 

дневно. Од опремата, замрзнувачите се присутни кај речиси сите преработувачи, повеќето 

имаат и машини за сечење и сушење, додека современата опрема за вриење и 

ферментација е ретка (ЕПИ Центар, 2008, стр. 15). Со оглед на тоа дека соодветната 

регулатива стапи на сила во 2010 година имплементацијата на стандардите како HACCP е 

во тек (Бауер, без датум, Macedonian Country Profile, стр.6). Oколу 100-150 фирми работат 

по HACCP стандард и обезбедуваат постојано вработување за 600 лица од локалното 

население и дополнително ангажираат 3000 лица во процесот на преработка во текот на 

сезоната, а многу од нив се жени (Бауер, без датум, Macedonian Country Profile, стр. 2 и 4).  

Преработувачите имаат свое здружение, а членовите се среќаваат по потреба, но 

здружението не е активно, нема постојана застапеност, ниту пак моќ за лобирање (ЕПИ 

Центар, 2008, стр. 28). 

Откупните компании се мали фирми со опрема за сечење, сушење и со планови за 

инвестирање во преработка. Во оваа група има околу 20-30 сериозни субјекти кои 

вложуваат во своите деловни капацитети, имплементираат стандарди, организираат 

откупни пунктови и ги идентификуваат пазарите за извоз (Бауер, без датум, Macedonian 

Country Profile, стр. 2). Главните субјекти во преработката на МАР во РСМ се компании како 

Алкалоид АД Скопје, Реплек АД Скопје, Галафарм, Леафарм, Галениус Доо итн. (ЕПИ 

Центар, 2008). 

 

 

 

 

Слика бр. 2: Обработени НДШП 

Трговците, особено оние кои се занимаваат со преработка, се главните субјекти во 

овој сектор. Тие ја поседуваат моќта во ланецот на вредности, а тој зависи од нив бидејќи 

истите го организираат поголемиот дел од откупот и извозот на НДШП. Во зависност од 

производот и нивото на неговата преработка, просечната бруто заработка при откуп и 

извоз на НДШП се движат од 25% до 79% (ЕПИ Центар, 2008 година, стр. 28). 

4.3.  Агенти 

Од дијаграмот на слика бр. 1 се гледа дека НДШП се продаваат директно на 

трговците. Најчесто во текот на сезоната за тргување се појавуваат посредници или 

агенти, кои купуваат од собирачите. Агентите откупуваат околу 20-30% од вкупните 

количини на собирачите, а потоа ги модифицираат цените на производите и во повеќето 

случаи ги препродаваат истите на преработувачите. Со други зборови, агентите делуваат 

како трговци кога ги откупуваат НДШП од собирачите, но понатаму делуваат и како 

собирачи кога ги препродаваат понатаму на преработувачите. Повеќето од овие агенти се 

нерегистрирани и претставуваат нелојална конкуренција, како за собирачите така и за 

преработувачите (ЕПИ Центар, 2008, стр. 28). 

4.4.  Откупувачи 

Повеќето количини се откупуваат на откупните пунктови кои се наоѓаат во селата 

или во близина на поголемите населени места каде собирачите ги носат собраните НДШП 

и ги продаваат. Некои од овие пунктови се организирани од страна на поголемите трговци 

и преработувачи, а има и помал дел на пунктови кои се организирани од агенти кои 

понатаму ги препродаваат производите на поголемите трговците и преработувачите. 

Постојат околу 80 компании и околу 100 независни трговци со регистрирани агенти кои 

го организираат откупот на производите. (ЕПИ Центар, 2008, стр. 44). Вреди да се 

напомене дека дел од поголемите трговци се и преработвачи и извозници на диви видови 

растенија и габи.  

4.5.  Маркетинг и продажба 

Продажбата на диви видови растенија и габи главно е насочена кон извоз од РСМ. 

Ланецот на вредности за НДШП овозможува разлики во внатрешните трендови на 

трговија. Покрај одредена ограничена директна потрошувачка на НДШП од страна на 

собирачите, поголемиот дел од производите се пласираат на пазарите, било домашни и 

меѓународни. 

Цената на НДШП варира во голема мерка. Најважниот фактор според собирачите 

како и компаниите е времето. Тоа значи дека доколку има многу дожд и влага, количините 

на НДШП се поголеми. Следствено на ова доколку има повеќе ресурси на пазарот, нивната 

цена е пониска. Цената исто така варира во зависност и од квалитетот на НДШП и 

влијанието на меѓународниот пазар. Овој феномен најмногу се забележува кај печурките, 

затоа што тие имаат големи разлики во цените во зависност од времето на собирање, без 

разлика дали станува збор за пролетно или есенско собирање на печурки и секако од 

нивниот квалитет поврзан со сезоната при самото собирање. 

Исто така, цената варира и во зависност од промените на условите на домашниот 

и меѓународниот пазар, квалитетот и количината на НДШП, како и нелојалната 

конкуренција. Овде интересно е да се напомене дека постои разлика во цената на НДШП 

дадена од страна на собирачите и компаниите. Според собирачите просечната цена за 1 kg 

печурки на пазарот во РСМ е 115 денари, за ароматични и лековити растенија е 92 денари, 

за бобинки и други плодови е 73 денари и за други НДШП (шипка, мов) е 50 денари. Цената 

на НДШП на пазарот во РСМ ја одредуваат откупувачите во согласност со барањата на 

глобалниот пазар и според барањата на надворешните откупувачи, односно извозните 

цени. Според компаниите, просечната цена за откуп на печурки се движи во границите 

помеѓу 240-300 денари, за МАР од 180 денари до 250 денари и бобинки и други плодови 

од 90 до 120 денари во зависност од видот и квалитетот на НДШП. Други активности што 

влијаат врз цената на НДШП се откупувањето, транспортот и пакувањето. 

Повисока цена на НДШП може да доведе до зголемување на капацитетите и 

процентот на искористеност на капацитетите на компаниите за печурки, бобинки и други 

овошја. Ова значи дека со зголемување на цената на НДШП, компаниите би можеле да ги 

прошират своите работни капацитети, како и да го зголемат процентот на искористување 

на капацитетите на годишно ниво. Исклучок од ова претставуваат МАР, каде нивната 

повисока цена не би влијаела врз зголемување на капацитетите на компаниите на 

годишно ниво, поради фактот дека во повеќето случаи МАР се продаваат и извезуваат како 

необработени и полуобработени материјали. 

Од друга страна пак недостатокот на откупни центри за МАР, бобинки и други 

овошја, нема големо влијание врз зголемувањето на капацитетите на компаниите. 

Исклучок од ова претставува поврзаноста помеѓу капацитетите на компаниите и 

недостигот на откупни центри за печурки, т.е. зголемениот недостиг на откупни центри 

може да влијае и да доведе до намалување на капацитетите на компаниите за откупување 

печурки. Непостоењето на откупни центри директно е поврзано со откупувањето на 

печурки, односно немањето на простор каде да се врши самиот откуп индиректно влијае 

на зачувување на квалитетот на печурките, бидејќи зголеменото време на транспорт, како 

и неправилното складирање и чување на истите доведува до оштетување и намалување 

на вредноста на печурките. 

Сите учесници во ланецот на вредности сметаат дека маркетинг активностите и 

други активности (комуникација со клиенти, квалитет на производот и конкуренција) 

имаат влијание во воспоставувањето на цената на производите во секторот НДШП. 

Потребна е поголема промоција за локална употреба на НДШП. До сега на НДШП се 

гледа само како на ресурс кој може да обезбеди дополнителен приход, иако воопшто 

немаат додадена вредност. Рестораните не ги вклучуваат во нивното мени или се 

вклучени во незначителна мера. Со самата промоција се зголемува и свесноста за 

користење на НДШП на локално ниво, а тоа овозможува и поголема застапеност на 

локална храна со НДШП вклучена во рестораните. 

Употребата на маркетинг алатки како односи со јавност, рекламирање и 

брендирање за промоција на компаниите многу ретко се користат во секторот НДШП. 

Според сите учесници во ланецот на вредности, постои позитивно мислење за процената 

на важноста на маркетинг-алатките во самиот сектор. Со други зборови, развиените 

канали на дистрибуција, како и познатиот производ/марка (бренд) можат позитивно да 

влијаат врз зголемување на важноста на НДШП. Од друга страна, користењето на реклами 

како составен дел од маркетинг алатките според нивното мислење не би имало големо 

влијание и не би дало голем придонес за развојот на овој сектор. 

Според учесниците во ланецот на вредности, најважни причини за ретката 

употреба на маркетинг-алатките е недостатокот на финален производ, кој би требало да 

претставува промоција за поекономична и поефикасна продажба. Целокупните количини 

на НДШП се извезуваат како необработени или полуобработени производи и на тој начин 

тие не се подготвени за директна дистрибуција до крајните корисници (потрошувачи). Од 

друга страна според нив, најуспешни маркетинг алатки за промоција на секторот НДШП 

би биле односи со јавност, развиени канали на дистрибуција и брендирање на 

производите во околности кога би имало готов финален производ во овој сектор. 

Причините за користење на овие маркетинг алатки во секторот НДШП сè повеќе се 

насочени кон промовирање на компаниите, промовирање на самите производи, како и 

квалитетот на производите на компаниите. Во исто време, маркетинг-алатките 

претставуваат успех за подобра продажба на производите и подобра комуникација и 

соработка како помеѓу компаниите, така и со потрошувачите во исто време. Сето ова би 

довело до зголемен број потрошувачи, како и  поголем број задоволни купувачи. Оттаму, 

како резултат на примената на маркетинг-алатките во секторот НДШП би се подигнала 

свесноста за економската важност на дивите видови растенија и габи, нивно собирање и 

користење, а со самото тоа и промоција на целиот сектор. 

4.6.  Продажба на домашен пазар  

Продажбата на домашниот пазар се однесува на продажба на мали количини 

лековити и ароматични растенија, главно во производството на чаеви и лековити 

додатоци (медицински суплементи). Поради големото присуство на растителни чаеви кои 

се продаваат на домашниот локален пазар, тие се соочуваат со конкуренција на 

производите од европско потекло (ЕПИ Центар, 2008, стр. 28). Дополнително, некои 

ресторани купуваат многу мали количини печурки кои ги користат за своите потреби. 

Исто така, постојат неколку супермаркети кои во својата палета на производи нудат 

печурки собрани од природата, но продажбата на овие диви печурки е во многу 

ограничени количини. Следствено на гореспоменатото, продажбата на домашниот пазар 

е незначителна за секторот со НДШП. 

Мал дел (10,8%) од НДШП се продаваат во продавниците и се вклучени во 

малопродажната мрежа на домашниот пазар. Повеќето компании продаваат НДШП на 

други преработувачи (58,3%), а повеќе од половина од компаниите кои го вршат откупот 

ги извезуваат НДШП на европските и светските пазари (Недановска, 2012). 

Секоја година на 7-ми јули се слави Иванден, кој претставува ден на лековитите 

растенија. По тој повод, во Крушево се организира посебен пазар на кој можат да се најдат 

најразлични видови на НДШП. 

Моментално билните аптеки се регулирани во истата правна рамка и со истите 

правила како и конвенционалните аптеки. Поради оваа причина многу билни аптеки 

регистрираат продавница за храна преку која ги продаваат МАР и со тоа се подложни на 

многу помалку регулативи. Потребна е диференцијација помеѓу билните и 

конвенционалните аптеки за да се олесни оптоварувањето на пазарот. 

Одредени собирачи на печурки ги продаваат печурките од прва класа на трговците, 

додека печурките од втора класа ги сечат на парчиња и ги сушат. Со тоа добиваат разлика 

во цената која е во нивна корист. Постојат собирачи кои сакаат да знаат каде завршуваат 

нивните печурки, но во целина повеќето од нив не се заинтересирани. Иако постојат 

соодветни информации каде завршуваат НДШП, собирачите од Струмица не знаат каде 

завршуваат нивните производи. Компаните со кои беше направено интервју наведуваат 

дека главниот пазар за печурките од прва класа е Италија, додека други идентификувани 

меѓународни пазари се Франција, Германија и Австрија.  

Најголем дел од собраните НДШП се наменети за извоз. Извозот треба соодветно 

да се регулира од причина што производите се тешко достапни на домашниот пазар. 

5. Трговија со засегнати и заштитени диви видови растенија 

и габи, собрани количини и извоз 

5.1.  Собрани количини  

Недостатокот на податоци за засегнати и заштитени диви видови растенија и габи 

создава голем проблем со анализата во РСМ. Извори на информации за овие растителни 

ресурси се  добиваат од извештаи на некои проекти, податоци од МЖСПП, ЈПНШ и 

Државниот завод за статистика. Главниот проблем во Државниот завод за статистика е 

тоа што засегнати и заштитени диви видови растенија и габи не се категоризирани ниту 

како такви ниту како НДШП или диви производи, туку се вклучени во земјоделството 

и/или поделени на различни типови производи (зеленчук, овошје, полуобработени 

производи итн.), што го прави користењето на овие податоци многу тешко. Секако вака 

добиените информации се користат и презентираат. 

Во 2007 година, од РСМ биле извезени печурки во вредност од околу 4 милиони 

УСД, додека во 2012 година извозот бил над 12,5 милиони УСД. Во извезените печурки 

биле вклучени свежи, замрзнати, конзервирани и сушени печурки. Точниот процент со кој 

дивите печурки учествуваат во извозот не се знае, поради тоа што податоците за диви и 

култивирани печурки не се прикажани одделно. Евиденција за сите собрани количества 

НДШП во РСМ не постои.   

Обработени се податоци за количини на собрани засегнати и заштитени диви 

видови растенија и габи добиени според информации за издадените дозволи од МЖСПП 

за 2011, 2012 и 2013 година (графикон 4 и 5).  

Од графиконот бр.4 подолу може да се забележи дека најголеми собрани количини 

на диви растенија се евидентирани кај модрата смрека (бобинки од околу 300 тони) за 

дадениот период. Потоа следува кантарионот со 145 тони, мечкиното грозје со околу 130 

тони, шарпланинскиот чај со околу 120 тони итн. Откупот и извозот на медицински и 

ароматични растенија се вршат од страна на повеќе компании (Алкалоид Билка, Јака, Коро 

и други).  

Графикон бр. 4: Количества собрани диви растенија (тони) според издадените дозволи  за 2011, 

2012 и 2013 година  
 

 

Од самониканатите печурки според издадените дозволи за 2011, 2012 и 2013 

година (Графикон бр. 5) најмногу се собрани обичен вргањ (Boletus edulis), лисичарка 

(Cantharellus cibarius), рујница (Lactarius deliciosus), црн вргањ (Boletus aereus), црна труба 

(Cratаrellus cornucopioides), јајчарка (Amanita caesarea), ѓурѓевка (Calocybe gambosa), жолто 

еже (Hydnum repandum) итн.  

 
 

Графикон бр. 5: Количества на собрани свежи габи (тони) според издадените дозволи  за 2011, 
2012 и 2013 година  

 
 

Споредбено со податоците од претходните години, може да се забележи растечки 

тренд во однос на собраните количини на диви растенија, габи и нивни делови. 

 

Добиените податоци од МЖСПП се однесуваат и за количината на собрани и 

извезени диви растителни видови во периодот 2015-2018 година (Табела бр. 3, Графикон 

бр. 6 и бр. 7, Анекс 6). 

 2015 2016 2017 2018 
просек 

(2015-2018) 

 собрани 
[kg] 

извезен
и [kg] 

сооднос 
[%] 

собрани 
[kg] 

извезен
и [kg] 

сооднос 
[%] 

собрани 
[kg] 

извезен
и [kg] 

сооднос 
[%] 

собрани 
[kg] 

извезен
и [kg] 

сооднос 
[%] 

собрани 
[kg] 

извезен
и [kg] 

сооднос 
[%] 

Модра смрека 
40000 40000 00% 47265 67261 2% 62308 93126 1% 85989 11260 14% 83891 52912 9% 

Обичен вргањ 
71189 36387 0% 62355 9588 9% 02559 7509 3% 07120 01867 5% 85806 01338 5% 

Капина 
33307 92000 3% 09936 91427 5% 03754 12314 0% 79575 84683 5% 31643 20106 0% 

Лисичарка 
06863 06860 00% 3979 674 1% 3195 1703 7% 95269 91612 9% 22327 11212 5% 

Боровинка 
2863 5180 17% 2269 0005 4% 17656 26183 04% 28451 26704 9% 40310 37018 8% 

Шипинка   
% 7775 3600 1% 4374 3378 32% 7125 51309 96% 4819 9572 33% 

Табела бр 3: Собрани, извезени и просечни количини на диви растителни видови од 2015-2018 
година (извор МЖСПП) 

Графикон бр. 6: Количини на собрани диви растителни видови од 2015-2018 година, 
(извор МЖСПП) 

 
 

 
Графикон бр. 7: Количини на извезени диви растителни видови од 2015-2018 година 

(извор МЖСПП) 
 

 
Генерално податоците од табела бр. 3 и графиконите бр. 6 и 7 покажуваат дека 

повеќето собрани засегнати и заштитени диви видови растенија и габи се извезуваат. Сето 

ова ги потврдува другите добиени податоци и информации. Понатаму може да се каже 

дека постои разновидност во собраните и извезени количини за сите производи во 

периодот 2015-2018 година. Не постои јасен и видлив тренд за кој било од производите. 

Оваа голема варијација веројатно се должи на разликите во сезоните на годишно ниво, 

како и побарувањата за извоз. 

Во просек капината (Rubus fruticosus) учествува со најголем дел во собраните и 

извезени количини, потоа следуваат смрека (Juniperus communis) и лисичарка (Cantharellus 

cibarius). При тоа, може да се забележи голема флуктуација по години помеѓу собраните и 

извезени количини засегнати и заштитени диви видови растенија и габи. Според 

прикажаните податоци, најголема собрана количина за капина има во 2015 година (733 

307 kg) и 2016 година (709 936 kg), додека за лисичарка најголемо собрано количество од 

695 769 kg се забележува во 2018 година. 

Споредбено со податоците за извоз, најголема количина за извоз кај лисичарката 

се забележува во 2018 година (691 612 kg), потоа следува капината со извоз од 392 000 kg 

во 2016 година. Интересно е да се напомене дека речиси целата количина на собрана 

лисичарка се извезува, спротивно на постоењето на голем јаз помеѓу собраната и 

извезената количина за капина. 

Општо земено, постои значителна разлика помеѓу собраните и извезените 

количини. Речиси сите собрани количини од видовите кои се прикажани во графиците се 

извезуваат. Разликата во количините помеѓу собраните и извезените засегнати и 

заштитени диви видови растенија и габи веројатно се должи на фактот дека дел од овие 

количини се користат за домашна употреба или се продаваат на националниот (локален) 

пазар. 

Постојат неколку интересни специфични набљудувања за шипка (Rosa canina) и 

смрека (Juniperus) во 2018 година, кои се издвојуваат од останатите и кои покажуваат 

поголема извезена количина во однос на собрана количина за истата година. Ова е посебно 

забележливо со количината за извоз на шипка, која е речиси два пати поголема од 

собраната количина. Толкувањето на овој тренд може да биде дека делови од собраните 

количини шипка и смрека се собирани од шуми со кои стопанисува ЈПНШ и кои се под 

надлежност на МЗШВ или извезената количина од двата видови производи вклучува увоз 

од соседните земји, понатаму присвоени како домашни производи, односно собрани од 

територијата на државата и извезувани како производи од РСМ. 

Графиконот бр. 8 ги прикажува извезените количини за смрека (Juniperus) во 

подолг временски период. Забележливи се големи флуктуации, особено во периодот 2005-

2012 количините, кога се неколкукратно поголеми отколку во периодите пред 2005 и по 

2012 година. 

Графикон бр. 8: Извезени количини на смрека  (Juniperus) за период 2002-2017 

(извор МЖСПП) 
 

Статистичките податоци добиени од МЖСПП за извезени количини на мечкино 

грозје од РСМ за подолг временски период (1993-2001 год.) и (2002-2018 год.) се 

прикажани во графиконите бр. 9 и 10. Од приложените графикони јасно се гледа дека 

извозот, а со тоа и собирањето на мечкиното грозје значително варира од година во 

година.  

 
Графикон бр. 9: Извезени количини на мечкино грозје од државата за периодот 1993-2001г. 

Графикон бр. 10: Извезени количини на мечкино грозје (Arctostpahilos Uva Ursi) 2002-2017 

 (извор МЖСПП) 

 

Со оглед на фактот дека мечкиното грозје во околните земји има статус на 

заштитен вид (Матевски, 2003), а од друга страна пак земајќи ги во предвид извезените 

количини од РСМ во претходните 25 години може слободно да се каже дека видот е под 

закана од прекумерна експлоатација. Со цел да се зачува биолошката разновидност на 

државата, неопходно е да се преземат соодветни мерки за ограничување на 

експоатацијата на видот на неговите природни наоѓалишта. 

 

Слика бр. 3: Мечкино грозје, с.Патишка Река 

И покрај големите разлики во податоците, можат да се извлечат следните 

заклучоци за економската важност на засегнати и заштитени диви видови и НДШП во 

РСМ: 

• Капината е шумско овошје кое најмногу се собира и извезува со годишен 

приход од 797 464 ЕУР; 

• Бобинките од смрека се лековити растенија кои најмногу се собираат и 

кои најмногу се продаваат во земјата. Просечно годишно собрани се 

количини од 200 t бобинки во период помеѓу 2011 и 2018 година. 

Повеќето од нив се извезуваат. Според податоците од истражувањето на 

ЕПИ Центар во 2008 година покажуваат дека продажната цена во 2008 

година изнесувала 1,1 ЕУР/kg, додека со неодамнешните податоците од 

МЖСПП од 2014 година покажуваат дека продажната цена добиена од 

извозниците е 2,5 ЕУР/kg. Ова значи дека просечниот годишен приход 

од извоз е приближно 400 000 ЕУР; 

• Дабовиот лишај (Evernia prunastri) е важен засегнат и заштитен див вид 

иНДШП со количини на извоз во просек од 200 t/годишно; 

• Други значајни видови според податоците за собирање добиени од 

издадените дозволи за 2011, 2012 и 2013 година се: мечкино грозје 

(Arctostaphylos uva-ursi) со годишна количина на извоз од приближно 

100 тони/годишно, шарпланински чај (Sideritis scardica) со извозна 

количина од 130 тони/годишно, кантарион (Hypericum perforatum) со 

годишна количина на извоз од околу 150 тони. . 

• Едни од најважните засегнати и заштитени диви видови и НДШП се 

печурките.  

 

5.2.  Извоз на НДШП 

Извозот на НДШП главно го вршат група трговци, како и големите компании за 

преработка на НДШП. Овие компании извезуваат полуфинални производи кои 

дополнително се пакуваат и продаваат на меѓународниот пазар во супермаркетите, или 

необработени материјали за фармацевтската и козметичката индустрија. Овие извозници 

имаат многу важна улога, бидејќи ја одредуваат цената, количините и производите што 

треба да се преработат. Со оглед на фактот дека тие имаат најголема моќ на побарувачка, 

автоматски поседуваат и голема моќ во ланецот на вредности и на тој начин влијаат на 

пазарот и развојот на секторот во земјата. Во моментот постои голем извозен пазар за овие 

производи, каде можат да се продаваат национални НДШП во неограничени количини, со 

што се зајакнува трговската моќ на пазарот на РСМ за овие извозни компании. 

Ограничувања постојат само за загрозените видови (ЕПИ Центар, 2008). 

Поголемиот дел од трговците-преработувачи во РСМ се традиционални партнери 

на увозните компании од повеќе Европски земји. Некои од увозниците имаат отворено 

свои компании за преработка во РСМ, со тоа создавајќи конкуренција на локалните 

компании. 

Главниот извоз на земјата во овој сектор вклучува свежи, замрзнати, сецкани или 

сушени диви печурки, сушени бобинки од смрека, замрзнати диви боровинки, билки за 

медицинска употреба и чај (ЕПИ Центар, 2008). Трговските податоци за овој сектор многу 

тешко се наоѓаат, бидејќи НДШП од дивата природа и култивираните производи 

честопати се заедно групирани. Пазарот на извоз е главно ориентиран кон Европскиот 

пазар, меѓутоа трговијата е различна за специфични групи производи (ЕПИ Центар, 2008).  

На пазарите на извоз се тргува со диви печурки кои можат да бидат свежи, печурки 

од ладилник или сушени. Извозот на диви печурки е најголем на Европскиот пазар кај 

членки на ЕУ и други земји, со исклучок на земјите од регионот. Регионалниот пазар кој 

ги вклучува Србија, Бугарија, Албанија, Романија и Грција е многу помал од пазарот на ЕУ 

и не ја надминува извозната вредност од еден милион УСД на годишно ниво и поради таа 

причина е помалку значаен (ЕПИ Центар, 2008). Ако ги земеме предвид извезените 

количини на свежи или диви печурки од ладилник на ниво на земја, можеме да заклучиме 

дека најзначаен партнер е Италија, со вкупно 65% од вкупниот извоз кон сите европски 

земји во 2007-та година. По Италија следат другите членки на ЕУ како Франција, 

Германија, Австрија и Шпанија. Истото важи и за сушените диви печурки, каде Италија е 

најголем откупувач, а по неа следи Франција. Према податоците од 2007-ма година, во 

регионален извоз на свежи и диви печурки од ладилник најзначајна продажба има за 

Србија и Бугарија, додека продажбата во другите земји од регионот се чини дека е ретка 

(ЕПИ Центар, 2008, стр. 17). Во однос на извозот на сушените печурки во регионот, 

најголемите количини одат во Србија и Словенија, а потоа и во Романија. 

Во однос на извозот на лишаи од родот Evernia и Centraria, се гледа различна 

трговија. Повеќето лишаи се извезуваат во Мароко, Шпанија и Франција, додека другите 

пазари за извоз се поинцидентни и со многу помали количини. Ако ги земеме во предвид 

земјите по групи на пазари, тогаш најзначаен пазар за лишаите повторно е Европскиот 

пазар (ЕПИ Центар, 2008, стр. 18). 

Пазарот на свежи бобинки бележи растечки тренд и главниот пазар за нив е со 

нашиот сосед Србија. Преработените бобинки немаат специфична шема на продажба по 

земји, иако продажбата во Европа, претежно Австрија и Италија е поголема отколку 

продажбата на регионалниот пазар која е претежно во Србија. Другите пазари за 

преработените бобинки не се појавуваат во истражувањата (ЕПИ Центар, 2008, стр. 18). 

Трговијата со МАР исто така е во растечки тренд. Ако го земеме во предвид  

Европскиот пазар, најголем извоз од вкупните количини на МАР има кон Германија, со 

48% во 2005 година и 69% во 2007 година. Кон Италија, во однос на целокупниот Европски 

пазар, извозот се зголемува од 3% во 2003 година на 14% во 2007 година, додека 

вредноста на извозот на францускиот пазар се намалува, од 27% во 2004 година на 14% во 

2007 година. Најзначаен регионален пазар е Србија со 30% - 50% од регионалната извозна 

вредност за МАР, па потоа следуваат Хрватска, Словенија и Бугарија. Надвор од европскиот 

пазар најзначаен извоз има кон САД и Австралија (ЕПИ Центар, 2008, стр. 22). 

Во однос на четирите споменати производи (диви печурки, лишаи, диви бобинки и 

МАР), Европскиот пазар е најзначајниот пазар со најголема извозна вредност, потоа следи 

регионалниот пазар и на крајот сите други пазари на извоз (ЕПИ Центар, 2008, стр. 25). 

Поновите податоци даваат малку поинаква слика. Земјите каде што најмногу се 

извезуваат печурките се Италија, Франција и Германија со 92% од вкупниот извоз на 

печурки. Најголемиот дел од извозот на ароматични и медицински растенија, околу 76% 

се извезува во САД, Србија и Русија. Извозот на бобинки и други овошја е 99% кон Европа 

и тоа во Италија, Германија и Србија. Останатите НДШП како бобинки од смрека, шипки и 

капини се извезуваат во Германија и Италија со 85% од вкупната количина на останатите 

НДШП (Недановска, 2012). 

За печурките има два периоди на берба кои траат по 15 дена. Откупот на печурките 

на прво ниво е во селската продавница, за потоа на второ ниво да се продаде на 

откупувачите кои одат наоколу од село во село. Собирањето печурки се плаќа во готовина, 

освен за собирачите на терен, кои можат да разменуваат други работи или услуги. 

Поголемиот дел од дивите печурки се извезуваат во Италија за употреба во угостителство. 

Некои од дивите печурки се извезуваат во Србија и Босна, за потенцијален повторен извоз 

во ЕУ. 

За бобинки од смрека, бербата е во септември и октомври, а собирачите ги сушат 

бобинките со што имаат можност да ги продаваат во текот на целата зима. Повеќето 

купувачи на бобинки од смрека се од Италија или Германија, кои прават свое 

просејување/прочистување на бобинките. Околу 80% од бербата во РСМ е со добар 

квалитет и се користи за зачини. Останатите 20% се со најнизок квалитет и се користат за 

дестилирање. Скоро целиот извоз на бобинки од смрека оди во Германија, понекогаш во 

комбинација со пратки со бобинки од Србија и Албанија. 

Што се однесува до MAP, билки и зачини, РСМ извезува низа производи. Постои 

верување дека извозната вредност на тинктури, есенцијални масла и готови билни чаеви 

изнесува приближно 10 милиони УСД на годишно ниво. Не е јасно кој дел од ова го 

претставуваат дивите собрани производи и кој дел се култивира. 

Од чаевите, три или четири типа произведени во РСМ се органски сертифицирани. 

Развиени се и некои производи од медицински билки, како на пример: 

• Sideritis raeseri (Heldr.) Papan. & Kokkini - или охридски чај, е вид со 

географско име и познато потекло кој е регистриран во Државниот завод за 

индустриска сопственост; 

• Oleum hyperici (масло од кантарион), чаеви Good Nature (органски чаеви 

произведени во строго контролирано опкружување, сертифицирано за 

органско производство на безбедна храна) и Bil-ol-gel, како заштитени 

трговски марки произведени од фармацевтската компанија Алкалоид. 

Од РСМ годишно се извезува помеѓу 250 и 500 t дабов лишај (Lichen Quercus) кој се 

користи како база за производство на парфеми. Извозот на камилица е околу 50 t годишно, 

а извозот на корен од бел слез (Althaeae radix) е околу 25 t годишно. 

Како дел од поранешна Југославија, РСМ беше од голем интерес за фармацевтските 

компании од поранешна Југославија, како што се Лек Љубљана, Плива Загреб, Дрога 

Порторож и ИЦН Галеника Белград. Овие компании имаа постојани откупни пунктови во 

некои села. Денес, покрај Алкалоид, постојат и два други преработувачи на медицински 

билки: Кастел Делчево во источниот дел и Конимекс (КОРО) во западниот дел на земјата. 

Најголемата фармацевтска компанија во РСМ, Алкалоид, има специјален оддел наречен 

„Билка“ кој работи на природни производи: билни чаеви и есенцијални масла (за свои 

производи, како и полупроизвод за припрема на креми, гелови и капки). Билните чаеви се 

стандардни/обични (за националниот пазар) или органски (за извоз). Алкалоид е прва на 

Балканот да добие сертификат за методи на органско производство согласно ЕУ 

директивата 2092/91 од страна на Контрол унион од Холандија, одделот за 

сертифицирање (Алкалоид, без датум). 

Главните производи кои се извезуваат се: камилица (Matricaria camomilla); нане 

(Mentha piperita); шипка (Rosa canina); липа (Tilia sp.); хибискус (Hibisci flos); коприва (Urtica 

dioica); кантарион (Hypericum perforatum); мајчина душица (Thymus serpyllum); магдонос 

(Pеtroselinum crispum); бозел (Sambucus nigra); жалфија (Salvia officinalis); глог (Crataegus 

oxyacantha); бобинки од смрека (Juniperus communis); Даб лишај (Lichen quercus); коњска 

опашка (Equisetum sp); ајдучка трева (Achillea millefolium) и оригано (Origanum vulgare). 

Производите се продаваат на големо (главно за извоз) и како чаеви (на домашниот 

и на регионалниот пазар). Други производи се есенцијални масла (произведени од 

Konimex) од комбинации на билки и бобинки од смрека, како и зачини и оцети во 

комбинација со различни билки. Големата разновидност на растителни чаеви кои се 

продаваат на локалниот пазар се соочува со силната конкуренција од производи од други 

ЕУ земји. Етеричните масла и некои од оцетите веќе достигнаа дел од пазарите на ЕУ, но 

сепак во незначителни количини. 

6. Ставови и мислења на јавноста, медиумите и засегнатите 

чинители 

Ставовите и мислењата на јавноста во однос на засегнатите и заштитени диви 

растенија и габи и НДШП во овој Извештај се анализирани во поглед на засегнатите 

чинители, јавното мислење и медиумите, односно како овие три групи на јавност гледаат 

кон заштитата на НДШП, кои се опасностите по НДШП и што е прифатливо за заштита 

според јавноста. 

6.1.  Засегнати чинители 

Кај засегнатите чинители, како најдобро запознаени со ситуацијата со НДШП се 

разликуваат јасни ставови и видување по основ на проблеми и можностите за заштита на 

НДШП. При тоа засегнатите чинители, меѓу кои фирми кои работат со НДШП, сопственици 

на приватни шуми, здруженија на граѓани и јавни институции сметаат дека најголем 

проблем е неспроведувањето на постоечките закони, односно непостојаната и неажурната 

работа на јавните институции: инспекторатите, судовите, ЈПНШ итн. На ова се 

надоврзуваат и нелегалните активности во шума но и не пренесувањето на информацции 

до засегнатите чинители кои се дел од стратешките политики на државата. Сепак, 

засегнатите чинители истакнуваат поддршка за спроведување на постоечките закони и 

сметаат дека со ова би се постигнала значителна заштита на видовите кои се користат од 

природа. Забраната за извоз на засегнати и заштитени диви видови е исто така нешто што 

засегнатите чинители би поддржале. 

Сепак мерки кои ограничуваат собирање не се прифатливи според засегнатите 

чинители едноставно поради фактот што нема инвентаризација, не се знае состојбата со 

видовите и оттука не може да се зборува за количини, односно дозволени количини. 

Додека пак дури и да се постават ограничувања на количните, досегашната пракса 

укажува дека институциите не можат да воспостават контрола во спроведувањето на едно 

такво ограничување. Компаниите додаваат дека количината на растителните ресурси во 

голема мера зависи од временските услови во годината, што го усложнува процесот на 

одредување на дозволена количина. 

Чинителите се сложуваат дека собирањето на растителни ресурси за лична 

употреба е премногу мало за да биде закана за биолошката разновидност и оттука не 

треба да биде предмет на ограничување или било каква регулација. 

Во случај да е потребно да се изврши ограничување на одржливото користење на 

ресурсите кои произлегуваат од шумите во приватна сопственост, сопствениците сметаат 

дека државата треба да издвои средства за компензација на тоа ограничување. 

Едукацијата и информирање на засегнатите чинители е мерка која треба да е 

поддржана. На пример, оние кои сакаат да собираат треба да добијат обука за собирање од 

институцијата која ја издава дозволата за собирање. Едукацијата се смета дека треба да 

биде и општо за локалното население и за децата во училиштата, како процес за 

подигнување на јавната свест. 

Компаниите сметаат дека видовите растенија и габи во природата немаат потреба 

од заштита, ако правилно се собираат. Во контекст на тоа и здруженијата кои работат на 

заштита на природата истакнуваат дека собирачите (оние кои правилно собираат) се 

занемарени за функцијата која тие ја вршат во однос на екосистемот и пределот. Имено 

собирачите со нивната активност спречуваат шумата да ги обрасне ливадите и со тоа 

одржуваат висока биолошка разновидност.  

6.2.  Јавно мислење 

Јавното мислење беше прибрано преку прашалник поставен на интернет 

(поопширно опишан во точка 3. Методологија). Испитаниците кои одговорија на 

прашалникот сметаат неколку фактори кои се закани за постоењето на НДШП. 63,8% 

сметаат дека развојните градежни работи се закана за НДШП. 54,3% сметаат дека 

климатските промени се закана за НДШП, додека 50% сметаат дека прекумерната 

употреба претставува закана за НДШП. Многу мал број, 13,8% го наведуваат туризмот како 

закана. Доволно интересно е што некои луѓе го додаваат загадувањето, нестручно 

собирање на НДШП, недостаток на соодветна регулатива и едукација за НДШП, па дури и 

пренасочување на речните корита. 

Испитаниците кои одговорија на прашалникот (79,8%) со задоволство би 

поддржале мерка во која луѓето ќе бидат едуцирани за вистинскиот начин за собирање на 

НДШП. Во помала мерка, тие (62,8%) би поддржале дистрибуција на информации за 

заштита на видовите собрани од природа. Меѓутоа многу помалку од половина (45,7%) би 

поддржале ограничувања на количините што се собрани. Исто така и други мерки, како 

забрана за собирање на одредени видови, ограничувања на периодот за собирање или 

ограничувања на локациите за собирање, се уште помалку поддржани со само 39,4% 

поединечно за секоја мерка. Затоа, секоја мерка што има ограничувачки фактор е 

неповолна опција за луѓето што одговорија на прашалникот. 

Сепак, интересен пресврт за поддршка на заштитата на видовите собрани од 

природа е информацијата за загрозеноста на видот. 57,4% од испитаниците што 

одговорија на прашалникот ќе престанат да го користат тој вид, дури и ќе им кажат на 

другите луѓе да престанат да го користат. Ова покажува многу силна посветеност на 

испитаниците. Покрај тоа, 45% од нив одговориле дека би барале алтернативни решенија, 

а 30% би престанале да ги собираат овие видови. Општо гледано, со оглед на тоа што 

истите овие луѓе не се големи поддржувачи на ограничувањата за собирање, јасно е дека 

откако ќе се претстават доволно цврсти информации, може да дојде до поддршка на 

строгите мерки. 

Можеме да заклучиме дека јавна поддршка за строги мерки за заштита на видовите 

растенија и габи собрани од природа е можна само преку процес на зголемување на свеста 

и едукација за нивото на загрозеност на конкретните видови. 

На отворено прашање упатено до јавноста за тоа кои се главните предизвици за 

заштита на НДШП, добивме бројни одговори. Краток преглед и избор на најчесто 

повторуваните предизвици, по важност, каде се зема предвид колку пати се споменува 

предизвикот, е прикажано подолу: 

• Ниско ниво на знаење и споделување на информации; 

• Несоодветно собирање; 

• Немање регулатива која функционира во пракса; 

• Прекумерно собирање и недостаток на контрола врз собирањето; 

• Уништување на природата од секаков карактер и обем, вклучувајќи ја и 

изградбата на објекти и хидроцентрали кои ја уништуваат природата и 

природните услови; 

• Контрола и спречување на шумски пожари; 

• Немање одржливо управување; 

• Неможност да се спречи загадување од разни карактери, присутно во 

природата. 

6.3.  Медиуми 

Во очите на медиумите, односно тоа што медиумите го претставуваат во јавноста, 

закани врз засегнати и заштитени диви растенија и габи и НДШП постојат. Тие се 

ограничени на три области кои имаат влијание врз засегнати и заштитени диви растенија 

и габи и НДШП. Тоа се шумските пожари, климатските промени и несоодветно собирање. 

Медиумите известуваат за шумски пожари предизвикани од човекот и тие се 

сметаат за опасност за засегнати и заштитени диви растенија и габи и НДШП (б.и., 2019к). 

Заштитата на засегнати и заштитени диви растенија и габи и НДШП не е многу 

присутна во медиумите. Сепак, постојат индивидуални иницијативи кои имаат за цел да 

ги промовираат засегнати и заштитени диви растенија и габи и НДШП и да го заштитат 

опстанокот на видовите. Примерот во Струмица, каде шумското стопанство на  ЈПНШ 

произведува шумски овошни дрвја за надополнување на видовите НДШП во природата 

(Митева, 2016) е редок случај кој е за поздравување. 

7. Потенцијал за култивирање  

Култивацијата на лековити растенија и плодови е модерна тенденција во постојан 

раст во Европа и светот со цел да се задоволи потребата на фармацијата. Имено повеќе од 

70% од ново-регистрираните лекови се од растително потекло (Roberson, 2008). Се повеќе 

продукти се произведуваат од лековити растенија, а токму поради овие причини, се тргува 

со сè повеќе засегнати и заштитени диви видови растенија и габи. Годишниот раст на 

трговија со лековити растенија на светскиот пазар е 2,4% во количини, а 9% во вредност 

(Vasisht, Sharma и Karan, 2016). 

Поради задоволување на одредени стандарди, фармацевтската индустрија 

преферира материјал од култивирани насади наспроти од диви. Култивирањето ги 

задоволува овие стандарди, но воедно може да одговори на задоволување на потребните 

количини. Дополнително, при култивирањето може да се врши избор на одредени 

подвидови кои задоволуваат одредени карактеристики со цел добивање на повреден 

материјал (Cult, 2017, стр. 3). Најчесто култивирани видови се лавандата (Lavandula 

angustofolia), Италијански сламен цвет (Helicrysum italicum), нане (Mentha piperita), 

маточина (Melissa officinalis), оригано (Origanum heracleotucum) и други (Cult, 2017, стр. 3).  

Плантажирањето е добар пристап за заштита на природните месторастења и за 

надминување на потребите од ретки видови за кои во исто време има недостатокот на 

пазарот. 

Површините на кои се плантажира треба соодветно да се изберат и да одговараат 

приближно на природните услови и затоа е најдобро да биде уредено со посебни 

правилници и да се следи под стручен надзор. 

Слика бр. 4: Плантажно производство, с. Патишка Река 

Компаниите кои вршат плантажирање во РСМ го карактеризираат 

плантажирањето како поскапо, но во исто време обезбедува сигурен извор на материјал, а 

истиот има стабилна и еднаква содржина на медицински вредности. За одредени видови 

кои се достапни во изобилство, нема економска исплатливост да бидат плантажно 

произведени. Додека пак, за видовите кои ги нема во изобилство, а се барани на пазарот, 

растат на тешко пристапни терени, а можат да бидат плантажирани, компаниите секако 

дека имаат интерес и економска исплатливост да ги плантажираат, како на пример 

мечкиното грозје.  

РСМ има и добри услови за плантажно одгледување на многу диви видови кои 

традиционално се собираат од природа со што ќе се поттикне руралниот развој, ќе се 

зголемат количините за извоз на засегнати и заштитени диви видови растенија и габи, ќе 

се намали притисокот врз природните популации и најважно од се ќе се зголеми нивната 

заштита и опстанок.  

Се препорачува МЗШВ, ЈП НМ и МЖСПП преку јавно приватно партнерство да го 

поттикнат расадничко производство на садници и семе од засегнати и заштитени диви 

видови и недрвни шумски растенија на кои популациите во природа им се загрозени како 

што е мечкиното грозје, линцурата, салепот, смиљот и др. Овие садници и семе би се 

искористиле за плантажирано производство, подсадување и потсејување во природните 

популации, изоз во други држави и друго. Оваа активност во голема мера може да го 

намали притисокот врз природните популации на одредени видови и нивното претерано 

и неодржливо користење. 

Сепак плантажирањето е проблем, бидејќи нема локално знаење како тоа да се 

постигне и нема од каде да се набави семе локално. Знаењето за плантажирање се сведува 

пред сè на индивидуалните обиди се додека не успеало, а семето се бара во странство и 

поради тоа е скапо. Дополнително, субвенциите од државата за подигнување плантажи од 

видови кои имаат комерцијална важност имаат тешки и одбивни процедури. 

8. Закани по дивите видови и препораки за нивна заштита 

• Закана: Користењето на различна терминологија претставува проблем 

за ефективно регулирање од страна на администрациите за заштита на 

природа и шумарство. Особено, немањето на заедничка дефиниција е 

бариера во спроведување на законите и мониторингот, собирање на 

податоци и анализа.  

Препорака: Пронаоѓање универзална терминологија може да ја подобри 

соработката помеѓу царинската служба, екологистите, УЈП (фискалната) и 

редовната полициска служба, шумарите, земјоделците т.е. сите оние актери 

кои се вклучени во собирање, маркетинг, мониторинг, контрола, издавање 

на дозволи за собирање, откуп и извоз, наплата на даноци и такси, 

оданочување и техничка помош. 

• Закана: Заштитата на ресурсите кои се користат од природа (растенија и 

габи) не е поставена како стратешка цел на сите инволвирани иституции. 

Испреплетеноста на надлежностите кај релевантните институции 

претставува голем проблем, одговорноста останува неодредена, а со тоа и 

контролата и справувањето со сите поврзани закани за растителните 

ресурси е несоодветно адресирана.  

Препорака; За да се воспостави кохерентна политика во однос на 

користењето на растителните ресурси важно е јасно да се дефинираат и 

спроведувааат секторските политики. Ова може да се постигне само со 

заеднички напор од страна на двете администрации но и со вклучување на 

Јавното Претпријатие „Пасишта“. Потребно е подобрување на 

институционалната поставеност (организација, регулативи, процедури, 

актери и сл.) како важен фактор за имплементација на политиките за 

растителните ресурси. Во насока на зајакнување и подобрување на 

професионални капацитети, до соодветни оперативни и финансиски 

ресурси кои ќе бидат земени во предвид при решавање на различни аспекти 

на сложениот сектор на НДШП во насока на попис на растителните ресурси, 

собирање на видови од природа, нивна преработка, трговија и следливост 

(traceability). Листата на засегнати и заштитени диви видови растенија и 

габи кои можат да бидат собрани, вклучувајќи само видови од комерцијален 

интерес, кои се во надлежност на МЖСПП, да бидат усогласени со 

ревидираната листа на видови НДШП од страна на МЗШВ. Со цел да се 

зачува биодиверзитетот, во догледно време потребно е преструктуирање 

на институциите.  

• Закана: Не доволна препознаеност на важноста и вредноста на 

растителните ресурси. Главниот фокус на институциите одговорни за 

управување со растителните ресурси (НДШП) во моментот за жал е главно 

ориентиран на дрвото.  

Препорака; Потребно е зајакнување на капацитетите и знаењето за 

управување со засегнати и заштитени диви видови и НДШП со цел да на 

одржлив начин се искористи нивниот потенцијал. Важноста на засегнати и 

заштитени диви видови и НДШП треба да биде препознаена од страна на 

сите актери кои работат во овој сектор, без разлика дали се вклучени во 

заштитата на природата, шумарството, рекреацијата, здрава храна, 

здравство или трговија и преработувачка индустрија и се дел од ланецот на 

вредности. Потребно е да се направат напори да моменталната вредност на 

НДШП се вклучи во БДП од шумарството. Како дел од промоцијата на 

засегнатите и заштитените диви видови и НДШП се препорачува 

зголемување на свесноста и значењето на овие видови со што би биле 

поатрактивни за одржливо собирање и индиректно би влијаело во 

зголемување на бројот на собирачи. Сето тоа би довело до подобрување на 

економската состојба, на национално ниво но и на локално преку 

оживување на селата.  НДШП веќе се во употреба во домовите на луѓето, но 

потребна е едукација и промоција за да се најдат како локално јадење во 

рестораните. Со тоа домашната употреба ќе се зголеми, а со тоа и 

домашниот пазар ќе стане важен за бизнисите кои се занимаваат со НДШП. 

• Закана: Неисполнување на обврските кои произлегуваат од Образец IV од 

„План за одржливо управување со други шумски производи“ и 

„Интегрираните планови за управување“ бидејќи фокусот на ПУШ и ИМП е 

главно ставен на дрвото, занемарувајќи ја важноста на растителните 

ресурси, без разлика дали планирањето е за заштитено подрачје или 

државни и приватни шуми. 

Препорака; Со правилно и потполно внесување на потребните информации 

во Обрзецот IV, ПУШ и ИМП можат да станат најрелевантните извори на 

податоци за локации на собирање, статусот, количината и годишното 

производство на растителни ресурси и може да помогнат при планирањето 

во одржливото користење на ресурсите и нивната заштита. Лицата 

вклучени во креирањето на ИМП и ПУШ треба да ги сметаат НДШП како 

важни за време на процесот на создавање на плановите. Плановите се исто 

така клучен и круцијален за сопствениците на приватните шуми (СПШ) во 

управувањето и користењето на растителните ресурси. Потребата за 

процена на НДШП може да влијае врз обврските поврзани со Образец IV. 

Пополнувањето на Обрзецот IV треба да биде оперативно и функционално 

во пракса, па од тука ЈПНШ може да се соочат со недостаток на човечки и 

финансиски ресурси за комплетно исполнување на обврската. Неоходно е 

да се подобри соработката помеѓу актерите кои работат во секторот 

(шумарство, животна средина, НП итн.) во однос на собирање на податоци 

поврзани за бројот на собирачи, количини на собрани и не собрани 

растителни ресурси, локациите и места каде се собираат ресурсите итн.  

• Закана: Закани  преставуваат неинформираноста дека одредени видови 

растенија и габи се загрозени, прекумерното, неконтролираното и 

нестручното собирање, како и активностите кои и штетат на природата. 

Руралното население во поголема мера е недоволно едуцирано или 

информирано. 

Препорака: Едукативно и информативни активности за руралното 

население, но и за општата јавност. Преку објаснување за загрозеноста на 

дивите видови јавноста и собирачите ќе се стекнат со повисока свест и ќе 

може повеќе да внимаваат при нивното присуство во шума. 

• Закана:  Голема закана претставува непостоењето на квоти за диви видови 

кои имаат висока вредност во фармацевтската индустрија и интензивно се 

собираат заради остварување на поголема заработувачка. Немање систем за 

одржлива употреба на растителните ресурси е закана за биолошката 

разновидност.  

Препорака; За да се одреди степенот на одржливо користење на 

растителните ресурси, потребно е да се пополнат недостатоците од 

информации за нивните количини. Ваквата процена ќе обезбеди 

информации за достапноста на ресурсите во земјата и таквите информации 

можат значително да ја подобрат руралната економија овозможувајќи 

планирање на активностите. Воведување квоти (т.е. максимална количина 

на еден специфичен вид што може да се собере во определен период и 

област) не е применливо за сите видови. Квотите се тесно поврзани со 

одржливоста на видот. Доколку со собирањето  се влијае врз одржливоста и 

стабилноста на одредени видови, квотите може да бидат лимитирачки.  Се 

препорачува во првиот чекор за дефинирање на квотите да се направи 

процена на природните ресурси од комерцијален интерес и соодветно на 

тоа дефинирање на квотите за собирање на диви видови растенија и габи 

или нивни делови. Покрај тоа, треба да се воспостави функционален 

мониторинг на целиот систем на користење на засегнати и заштитени диви 

видови растенија и габи - прибирање, тргување - купување, преработка, 

користење и извоз на видовите. Потребно е и податоците за набљудување 

да бидат споредени со повратни информации од Царинската управа за 

компаниите извознички во однос на реализираните извозни количини и 

издадени лиценци за собирање.  
РСМ има и добри услови за плантажно одгледување на многу видови кои 

традиционално се собираат од природа со што ќе се поттикне руралниот 

развој, ќе се зголемат количините за извоз на засегнати и заштитени диви 

видови растенија и габи, ќе се намали притисокот врз природните 

популации и најважно од се ќе се зголеми нивната заштита и опстанок. 

• Закана: Немањето функционален систем на контрола и мониторинг 

негативно делува на ресурсите собрани од природа и преставува причина 

за појава на одредени девијантни дејствија (пожари, нелегални активности 

во шума и неесоодветно собирање на видовите, како и немањето контрола 

на теренот) кои се сериозна закана за биодиверзитетот. 

Препорака; Законски контролата врз засегнатите и заштитени диви видови 

растенија и габи (НДШП) е опфатена, но доволно не се применува во пракса. 

Контролата на собирачите за тоа дали имаат дозвола, дали собираат со 

соодветна опрема и начин треба да биде контролирано од соодветните 

органзиации (ЈП Национални Паркови и ЈП Национални шуми), Државниот 

инспекторат за животна средина и Државниот инспекторат за шумарство и 

ловство. Потребно е зајакнување на комуникацијата со локалното 

население како и зголемување на јавната свест во доменот на 

несоодветното собирање како и за предизвикување на пожари. Бидејќи 

пожарите се најчесто предизвикани од антропоген фактор т.е. се 

подметнати од сточари со цел да се зголеми површината под пасиштата или 

поради ширењето на смреката која освојува делови од пасиштата, 

дополнето со палењето на земјоделските површини како дел од 

земјоделските практики кои се применуваат во РСМ и во одредени случаи 

каде имаме пожар предизвикан од економски побуди т.е. одредени 

собирачи на печурки се надеваат дека по пожарот ќе се зголеми количина 

на печурки. Потребно е и подобрување на соработката на шумската 

полиција и ренџерската служба со останата полиција (редовна и гранична) 

бидејќи честопати поради недостатокот на контрола во деловите на 

високите планини особено во близина на граничните премини одредени 

групи преминуваат и собираат на неодржлив начин причинувајќи 

значителна еколошка и материјална штета. 

9. Резиме 

Поради обемноста на овој извештај резимето е претставено во облик на точки со 

цел јасно да ги акцентира проблемите со кои секторот се соочува: 

• Во политиките често се користат повеќе дефиниции за растителните 

ресурси собрани од природата (НДШП) што делува збунувачки.  

Најчесто користени термини за НДШП се „засегнати и заштитени диви 

видови растенија и габи“, „секундарни шумски производи“, „споредни / 

помошни“, „други шумски производи“, „диви видови“ или „диви собрани 

производи”. 

• Во РСМ постои долга традиција во собирање на лековити растенија, 

печурки, лишаи и бројни шумски плодови од природата која се 

практикува стотици години. Поради богатата биолошка разновидност, 

шумите и сродните екосистеми претставуваат важен извор каде може да се 

најдат бројни растителни ресурси. 

• Засегнатите и заштитени диви растенија, габи и лишаи собрани од 

природата (НДШП) се важна екосистемска услуга која ја нуди шумата и 

шумските екосистеми и токму затоа е потребно да и се придаде 

соодветна важност во РСМ. Во моментов вкупната вредност на НДШП не е 

пресметана и не е вкалкулирана во БДП. Секторот на НДШП може да има 

голема улога за руралното население и да допринесе во спречување на 

миграцијата (село - град). Исто така може позитвно да придонесе во 

подобрување на локалната и националната економија доколу се искористи 

потенцијалот. 

• Растителните ресурси се силно зависни од климатските услови што 

придонесува да не растат во неограничени количини и нивна 

најголема закана е прекумерното, неконтролирано и нестручното 

собирање, како и активности кои и штетат на природата. Одржливото 

управување и зачувувањето на екосистемите е од заеднички интерес за 

субјектите кои управуваат со ресурсите како и за локалното (рурално) 

население. Одржливото користење на растителните ресурси е национална 

грижа и обврска. 

• Во моментот Република Северна Македонија не раполага со точни 

податоци за количините на растителниоте ресури и габи кои се 

најчесто експлоатирани и тргувани на домашниот пазар и надвор од 

земјава. Целите за зачување на природата, а со тоа и зачувувањето на 

растителните ресурси е многу тешко да се постигнат како резултат на 

немањето соодветни податоци. Во Република Северна Македонија има сè 

поголема потреба од одредување на конзерваторскиот статус на видовите 

на национално ниво, последователно проследено со процени и количини. 

Мониторингот и процената на живеалиштата, состојбата на популациите и 

процената на ресурсите на локалитетите за комерцијална употреба треба 

да оди паралелно, во зависност од видот и нивната дистрибуција. 

Со цел да се задоволи зголемената побарувачка за растителни ресурси на 

националниот и меѓународниот пазар, сè поголема е потребата за контрола 

на квалитетот и зачувување на ресурсите. За зачувување на ресурсите 

потребно е да се знае со кои количини располага државата со цел да се 

одреди начинот на одржливото собирање. Во моментов собирањето е 

недоволно контролирано. Иако контролата постои како обврска и е 

спомената во законодавните инструменти, не се спроведува на терен. 

Здравите и сочувани екосистеми имаат добар потенцијал да продуцираат 

шумски плодови, печурки, лековити и ароматични растенија и пчелни 

производи па оттука од исклучително значење е да субјектите кои 

управуваат со одреден простор да направат напор за да ја зачуваат 

биолошката разновидност. За да го најдат балансот помеѓу зачувување на 

биолошката разновидност и поттикнување на локалната економија, од 

клучно значење е добра меѓуинституционална соработка и координација.  

• Mеѓународните договори кои Република Северна Македонија ги има 

ратификувано поставуваат рамка на политиките во државата и се поврзани 

со националното законодавство и правилниците со кои се уредува целиот 

сектор. Заштитата и одржливото користење на дивите растенија, габи, 

лишаи и НДШП е поделено помеѓу две институции, а се спроведува од 

страна на повеќе институции кои немаат доволно добро воспоставен 

систем за координација и размена на информации. Постојат низа 

инструменти (стратегии, закони, правилници, интерни документи) 

изработени од страна на двете институции, а сепак постојат низа на 

недоречености, преклопувања и јазови. Во тој контекст, од пракса во 

случајот каде со ист простор управуваат двајца управители, постои голема 

веројатноста да се појави конфликт во ингеренциите и интересите кој се 

одразува на штета на природата. Субјектите одговорни за управување со 

шумите (ЈП „Национални шуми“ имаат законска обврска да го утврдат 

видот, количината, местото (локацијата), начинот и времето за собирање на 

одржлив начин преку Образец IV од ПУШ и ИМП. За жал во моментов оваа 

обврска не се спроведува комплетно т.е. честопати Образецот IV е 

непотполнет од низа на причини, кои најчесто се поврзани со недостаток на 

човечки ресурси или финансиски средства. Овие недостатоци можат да се 

надминат со одвојување средства од буџетот на државата или пак преку 

делумно спроведување проектни активности во насока на одредување 

квоти во соработка со граѓанскиот сектор.  

• Да се зајакнат капацитетите на субјектите за управување созаштитени 

подрачја и ЈПНШ за мониторинг на количините на диви засегнати и 

заштитени растенија, габи и нивни делови, кои се соибираат од 

природните живеалишта. 

• Се препорачува воведување и развој на сет на мерки и активности за 

плантажно одгледување на засегнати и заштитени диви растенија и 

НДШП. 

• Да се зголеми контрола и инспекциски надзор на откупни станици и на 

откупувачите и др. 

• Ланецот на додадена вредност за растителни ресурси нема конкретна 

структура, ниту соодветна организација. Тој е диктиран од понудата и 

достапноста на НДШП која не може да се предвиди на годишно ниво. 

Како резултат на тоа истиот е целосно зависен од количините на ресурсот 

и директно управуван и воден од снабдувањето. Побарувачката на пазарот 

ја диктираат компаниите кои го извезуваат поголемиот дел од ресурсите. 

Во ланецот на вредности постојат две нивоа на компании, оние што 

откупуваат НДШП од собирачите, а потоа ги продаваат на други поголеми 

компании (и не се извозно ориентирани) и компании, кои се поголеми од 

претходните и коишто се извозно ориентирани на пазарите во Европа и 

ширум светот. Главната цел на ланецот на вредности е да обезбеди 

најголема вредност за најмалку трошоци за да се создаде конкурентска 

предност. Па така анализата на ланецот на вредности на НДШП покажува 

дека во моментов најголема корист имаат извозниците. Со цел 

обезбедување на поголема вредност на овој вреден ресурс, државата треба 

да ја насочи поддршката кон примарните алки, а тоа се собирачите и 

преработувачите. Немањето доволно откупни пунктови претставува исто 

така еден од поголемите проблеми со кои се соочува државата и секторот 

на НДШП. Со цел да се подобри организираноста и да се поддржат 

собирачите и преработувачите се препорачува откупните пунктови или 

центри да бидат блиску до локалитетите на собирање на НДШП, односно во 

руралните населени места. Генерално, собирачите се занимаваат само со 

собирањето и многу лимитирани активности во процесот на обработка на 

НДШП, со одредени исклучоци. Доколку фокусот се стави на производи со 

додадена вредност, тоа ќе рефлектира со повисока цена на ресурсите, со 

што собирачите би можеле да заработат повеќе со помала количина на 

ресурс собран од природата, со што би ја ублажиле побарувачката за сурови 

материјали. Иако шумското земјиште може да обезбеди голема количина на 

растителни ресурси, за жал ЈПНШ е повеќе фокусиран на дрвото како 

производ. Со засиленото користење на продуктивниот капацитет на 

шумата преку развој на растителни ресурси може да значи поголем проток 

на придобивки за различни корисници. 

• Да се изврши усогласување на националната легислатива за заштита 

на природата и шумарството во делот на регулирање на одржливо 

користење на дивите засегнати и заштитени диви растенија, нивни 

делови и габи. 

• Собирачите се непризнаена и фрагментирана група која се соочува со 

бројни проблеми поради недостатокот на организирано здружување. 

Бројот на собирачи варира и е различен според различни извештаи, а за нив 

не постојат официјални регистри, листи или податоци. Конфликтните 

ситуации помеѓу собирачите може потенцијално да се избегнат доколку 

дозволите за собирање се издаваат за точно одреден простор, како на 

пример што се концесиите за пасиштата. Нема соодветен баланс помеѓу 

државата/субјектите/бизнисите/собирачите во однос на заработката и 

вреднувањето на трудот, нормално е бизнисите кои имаат големи 

инвестиции да заработуваат повеќе, но сепак собирачите не се никогаш 

соодветно платени за производите кои ги собираат, а и не се доволно 

едуцирани и опремени за да можат да направат нешто повеќе со сировиот 

собран производ.  Покрај собирањето и откупот следствени операции во 

ланецот на вредности на НДШП се продажба, сушење, обработка, пакување 

и замрзнување на производи кои подеднакво се застапени и во двете нивоа 

на компании (компаниите што извезуваат и компаниите кои делуваат како 

посредници). Најголемиот дел од собраните производи се продаваат, а само 

мал дел се користат за сопствени потреби на собирачите, како резултат на 

долгогодишната традиција на домашна употреба (за марамалади, сокови 

или за традицонална медицина, чаеви итн). Покрај одредена ограничена 

директна потрошувачка на НДШП од страна на собирачите, поголемиот дел 

од производите се пласираат на пазарите, било домашни и меѓународни. 

Продажбата на растителни ресурси собрани од природата главно е насочена 

кон извоз надвор од Република Северна Македонија. Цената варира во 

голема мерка и зависи од видот, сезоната, и надворешни (извозни) фактори. 

• Целокупните количини на растителните ресурси се извезуваат како 

необработени или полуобработени производи и на тој начин додадената 

вредност од производите кои се наменети за крајните корисници 

(потрошувачи) не останува во државата. Нема пласман на финализирани 

производи  на домашниот пазар. 

• Според податоци за собирање добиени од издадените дозволи за 2011, 2012 

и 2013 година може да се каже дека постои тренд на пораст на собраните 

количини на засегнати и заштитени диви видови растенија и габи. 

Речиси сите количини на НДШП прикажани преку графиците во овој 

Извештај се извезуваат. Разлика во количините помеѓу собраните и 

извезените податоци е количината која завршува на домашниот (локален) 

пазар или пак овие количини се користат за домашна употреба. Продажбата 

на домашниот пазар се однесува на продажба на мали количини на 

лековити и ароматични растенија, главно во производството на чаеви и 

лековити додатоци (медицински суплементи). Извозниците (компаниите) 

најчесто извезуваат полуфинални производи кои дополнително се 

пакуваат и продаваат на меѓународните пазари во супермаркетите, или 

необработени материјали за фармацевтската и козметичката индустрија. 

Во моментот постои голем извозен пазар за овие производи, каде можат да 

се продаваат национални растителни ресурси собрани од природата во 

неограничени количини, со што се зајакнува трговската моќ на пазарот за 

овие извозни компании. 

• Надворешните фактори влијаат преку извозници во одредување на цената 

како и за количините и производите што треба да се преработат. Со тоа 

извозниците имаат најголема моќ на побарувачка, автоматски 

поседуваат голема моќ во ланецот на вредности и на тој начин влијаат на 

пазарот и развојот на секторот во земјата. Извозот на диви печурки е 

најголем на Европскиот пазар кај членки на ЕУ и други земји, со исклучок 

на земјите од регионот, пазар кој е помалку значаен. Извезените печурки 

може да бидат свежи, печурки од ладилник или сушени. Италија се јавува 

како најзначаен партнер за печурките. Лишаите најчесто се извезуваат во 

ЕУ. Пазарот на свежи бобинки бележи растечки тренд и главниот пазар за 

нив е со нашиот сосед Србија. Трговијата со МАР исто така е во растечки 

тренд.  

• Сите учесници во ланецот на вредности сметаат дека маркетинг 

активностите и други активности (комуникација со клиенти, квалитет на 

производот и конкуренција) имаат влијание во воспоставувањето на цената 

на производите во секторот НДШП. Употребата на маркетинг алатки како 

односи со јавност, рекламирање и брендирање за промоција на 

компаниите многу ретко се користат во секторот НДШП. Според 

учесниците во ланецот на вредности најважни причини за ретката употреба 

на маркетинг алатките е недостатокот на финален производ, кој би требало 

да претставува промоција за поекономична и поефикасна продажба. Развој 

на производи со локален карактер може да биде профитабилно за различни 

заедници, особено руралните. Добар пример можат да бидат печурките и 

производи од диви бобичасти плодови, каде традиционалното знаење може 

да се примени за производство на привлечна специфична храна. Ваквите 

производи се перспективни и можат да бидат успешни на меѓународните 

конкурентни пазари. 

• Потребите на СПШ не се земени во предвид при подготовка на ПУШ. Во 

пракса ЈПНШ го дефинира ПУШ, а индиректно и управувањето со НДШП без 

консултација со СПШ. СПШ би сакале да видат промени во овој поглед со цел 

да се гарантира нивното уставно право на сопственост на земјиштето. Не 

треба да биде занемерен фактот дека приходот генериран од издавање на 

дозволи од страна на ЈПНШ за собирање НДШП не се дели со СПШ, а според 

Завод за Статистика на Република Северна Македонија 10% од шумско 

земјиште е под приватна сопственост. СПШ во оваа моментална ситуација 

би сакале да се формира фонд за поддршка на активности поврзани со 

НДШП шумски земјишта во приватна сопственост. Во моментов нема 

државни субвенции поврзани со собирање или преработка на НДШП. Треба 

да се преземат мерки за поддршка на собирање и преработка на НДШП, при 

што СПШ ќе можат да регистрираат втора активност и да се вклучат во 

ваков вид на работа. 

• Директниот трансфер на инструменти и решенија за регулирање на 

НДШП кои биле успешни во други земји на национално ниво може да 

биде грешка. Регулативите (или мерките) кои фунцкионираат во друга 

земја треба да бидат прилагодени и изменети во однос на националниот 

контекст, опкружување како и од социо-економските услови на земјата со 

цел да се избегнат непожелните исходи. Многу често ставовите, знаењето, 

социјалната навика и перцепциите од страна на локалните рурални жители 

се длабоко различни од оние во другите земји, па дури и однесувајќи се и на 

соседните земји. 

• Развојот на НДШП треба да се случува во опкружување кое е погодно за 

иновации и ослободено од непотребни административни бариери и 

контроли. Претприемачите ќе имаат поголема корист и ќе бидат 

поефикасни доколку имаат непречен пристап до информации што се 

однесуваат за екологија на НДШП, пазарот и други информации поврзани 

со ланецот на додадена вредност. Единствената финансиска поддршка која 

во моментов компаниите ја имаат како можност се мерките преку ИПАРД 

програмата, а најчесто користени за зголемување на капацитетите за 

складирање или преработка на НДШП. Во моментот може да се каже дека 

постои недостиг од програми во образованието кои се однесуваат на 

претприемаштво и таа опфатеност што постои во моментот е многу мала. 

Исто така отсуствува и соодветна државна поддршка која би поддржала и 

финансирала истражувања на оваа тема и проблематика. Во моментот за 

компаниите не постојат на располагање можности како стартно 

финансирање или даночни стимулации, помош за регулација на пазарот од 

страна на владините агенции. Примерите за бизнис инкубатори или бизнис 

ангели изостануваат во овој сектор.  

Анекс 1 - Правилник за издавање дозвола за собирање на засегнати 

заштитени диви видови растенија, габи и животни и нивните делови 

Анекс 2 - Листи за утврдување на строго заштитени и заштитени 

диви видови (извадок на габи и растителен свет) 

Анекс 3 - Правилник за видовите на други шумски производи и 

начинот на користење и собирање на други шумски производи 

Анекс 4 - Внатрешни документи на ЈП Национални Шуми  

Aнекс 4.1 - Упатство за регистрација на правни лица кои планираат 

откуп на други шумски производи во 2014 година 

 

 

  



 
 

112 
 

Aнекс 4.2 - Ценовник за утврдување надомест за преостапување на 

користењето, односно собирањето и откупот на други шумски производи за 

правни лица – откупувачи 

Анекс 4.3 - Календар за собирање на други шумски производи 

Анекс 4.4 - Календар за собирање печурки 

 
 

Анекс 4.5 - Прирачник и монографии за собирачи на печурки и лишаи 

Достапно на:  

http://www.mkdsumi.com.mk/upload/files/Priracnik_i_monografija_za_sobiranje_pecurki_i_lis

ai.pdf [пристапено на 29.01.2020]. 

 

Анекс 4.6 - Прирачник за собирачи и откупувачи на самоникнати 

растенија, габи и лишаи по принципите на органско производство 

Достапно на: 
http://www.mkdsumi.com.mk/upload/files/Priracnik_za_sobiraci_i_otkupuvaci_na_samoniknat

http://www.mkdsumi.com.mk/upload/files/Priracnik_i_monografija_za_sobiranje_pecurki_i_lisai.pdf
http://www.mkdsumi.com.mk/upload/files/Priracnik_i_monografija_za_sobiranje_pecurki_i_lisai.pdf
http://www.mkdsumi.com.mk/upload/files/Priracnik_za_sobiraci_i_otkupuvaci_na_samoniknati_rastenija_gabi_i_lisai_po_princiopi_na_organsko_proizvodstvo.pdf

i_rastenija_gabi_i_lisai_po_princiopi_na_organsko_proizvodstvo.pdf [пристапено на 
29.01.2020]. 

 

Анекс 4.7 - Правилник за определување на видот, количината, местото, 

времето и начинот на собирање на другите шумски производи од растително 

потекло 

 

http://www.mkdsumi.com.mk/upload/files/Priracnik_za_sobiraci_i_otkupuvaci_na_samoniknati_rastenija_gabi_i_lisai_po_princiopi_na_organsko_proizvodstvo.pdf

Анекс 4.8 - Правилник за издавање на дозволи за собирање, договори за 

преостапување на собирањето и откупот и за водење евиденција за други 

шумски производи 

Анекс 4.9 - Прирачник за собирање на билки, лишаи, печурки и шумски 

плодови 

Достапно на: http://www.mkdsumi.com.mk/upload/files/Priracnik_za_sobiranje.pdf 
[пристапено на 29.01.2020]. 

Анекс 4.10 - Лековити и ароматични растенија: Упатство и монографии 

за собирачи според принципите за органско производство 

Достапно на: http://www.mkdsumi.com.mk/upload/files/Monografija_MKD.pdf [пристапено 
на 29.01.2020]. 

Анекс 5 - Споредбен календар на собирање 

Анекс 5.1 - Споредба на растенијата наведени во Д4 листата на МЖСПП 

и календарот за собирање на ЈПНШ) 

 РАСТЕНИЈА 

  Латински назив Народно име -  
традиционален назив 

Кодови 

МЖСПП (Д4) ЈПНШ 

1 Althaea officinalis Бел слез 1211 90 86 13 2 

2 Arctostaphylos uva-ursi Мечкино уво 1211 90 86 15 6 

3 Colchicum pieperianum Mark 
gr. 

Мразовец 1211 90 86 19 13 

4 Hypericum perforatum L. Обичен жолт кантарион 1211 90 86 29 28 

5 Juniperus communis L. Смрека 1211 90 86 31 29 

6 Peonia peregrina Божур 1211 90 86 38 36 

7 Primula veris Пролетна јаглика 1211 90 86 40 33 

8 Sambucus nigra Бозел 1211 90 86 43 45 

9 Sideritis scardica Griseb. Шарпланински чај 1211 90 86 45 46 

http://www.mkdsumi.com.mk/upload/files/Priracnik_za_sobiranje.pdf
http://www.mkdsumi.com.mk/upload/files/Monografija_MKD.pdf

10 Thymus oehmianus Мајчина душица 1211 90 86 46 56 

11 Salvia officinalis L. Жалфија 1211 90 86 64 49 

12 Fumaria officinalis Кукавичко цвеќе 1211 90 86 68 22 

13 Calcatripa sp. Кукуданка 1211 90 86 69 15 

14 Geranium robertianum Здравец 1211 90 86 70 23 

15 Tanacetum vulgare Вратика 1211 90 86 71 54 

16 Tusilago farfara Подбел 1211 90 86 72 53 

17 Taraxacum officinale Глуварче 1211 90 86 73 52 

18 Carlina acauris Вилино сито 1211 90 86 74 14 

19 Arctium lappa Чичок 1211 90 86 75 7 

20 Herniaria glabra Зелена кивавица 1211 90 86 76 26 

21 Hirnaria hirsuta Бела кивавица 1211 90 86 77 27 

22 Chenopodium bonus-henricus 
(Saponara officinalis) 

Чуен 1211 90 86 78 47 

23 Iris germanica Перуника 1211 90 86 79 60 

24 Atropa beladona Див тутун 1211 90 86 80 8 

25 Ononis spionosa Грмоторн 1211 90 86 81 31 

26 Vaccinium murtillus Боровинка 1211 90 86 85 62 

27 Rubus idaesus Дива малина 1211 90 86 87 43 

28 Rubus fructicosus Дива капина 1211 90 86 88 42 

29 Saturea h.montana Планинска чубрика 1211 90 86 92 48 

30 Viola odorata Миризлива темјанушка 1211 90 86 93 65 

31 Rhamnus frangula Крушина 1211 90 86 123 21 

32 Allium ursinum Мечкин лук 1211 90 86 132 5 

33 Stachys officinalis Ранолист 1211 90 86 145 51 

34 Crategus monogyna Ситен глог 1211 90 86 153 17 

35 Veratrum album Чемерика 1211 90 86 155 63 

36 Centaurium pulchellum Ситен црвен кантарион 1211 90 86 210 19 

37 Centaurium umbelatrum Обичен црвен кантарион 1211 90 86 211 19 

38 Plantago altisiima  Висок тегавец 1211 90 86 240 38 

39 Plantago lanceolata Теснолисен тегавец 1211 90 86 243 37 

40 Malva silvestris Темен слез 1211 90 86 247 30 

41 Angelica panchicii Ангелика 1211 86 314 4 

  

Анекс 5.2 - Споредба на лишаите наведени во Д4 листата на МЖСПП и 

календарот за собирање на ЈПНШ 

*Лишаите во Д4 листата на МЖСПП се заедно со печурките, додека  

*Lichens in the D4 (MoEPP) are together with mushrooms while in Calendar list (PENFP) are 

together with the plants * 

  ЛИШАИ 

  Латински назив Народно име -  

традиционален 

назив 

Кодови 

МЖСПП (Д4) ЈПНШ 

1 Evernia prunastri (L.) Ach Дабов лишај 0604 20 19 01 

 0604 90 19 01 

69 

2 Cetraria islandica (L.) Ach Исландски лишај 0604 20 19 02  

0604 90 19 02 

67 

3 Usnea barbata Буков лишај 0604 20 19 03  

0604 90 19 03 

70 

4 Lichenes pinus Боров лишај 0604 20 19 04  

0604 90 19 04 

68 

 

Анекс 5.3 - Споредба на печурките наведени во Д4 листата на МЖСПП и 

календарот за собирање на ЈПНШ 

 ПЕЧУРКИ 

  Латински назив Народно име -  

традиционален назив 

Кодови 

МЖСПП (Д4) ЈПНШ 

1 Amanita caesarea (Scop:Fr) Pers Јајчарка, булка 0709 59 90 01 0712 
39 00 01 

4 

2 Suillus sibiricus (Sing) Моликово волчјо лепче 0709 59 90 18 0712 
39 00 18 

8 

3 Agaricus spp. Полски шамињон & Голем 
шампињон 

0709 59 90 01 0712 
39 00 01 

1 & 2 

4 Boletus edulus Обичен вргањ 0709 59 90 25 0712 
39 00 25 

7 

5 Bovista plumbea Оловносива пувка 0709 59 90 27 0712 
39 00 27 

9 

6 Cantharellus cibarius var. cibarius Лисичарка 0709 59 90 30 0712 
39 00 30 

10 

7 Craterellus cornucopioides Црна труба 0709 59 90 31 0712 
39 00 31 

11 

8 Hydnum repandum Жолто еже 0709 59 90 32 0712 
39 00 32 

12 

9 Lactarius deliciosus Рујница, портокалова 
млечка 

0709 59 90 33 0712 
39 00 33 

14 

10 Marasmius oreades Самовилско каранфилче 0709 59 90 37 0712 
39 00 37 

16 

11 Morchella conica Конусовидна смрчка 0709 59 90 38 0712 
39 00 38 

17 

12 Pleurotus ostreatus Буковка 0709 59 90 39 0712 
39 00 39 

19 

13 Morchella esculenta Обична смрчка 0709 59 90 42 0712 
39 00 42 

18 

14 Macrolepiota procera (Scop) Сончарка, срнска печурка 0709 59 90 43 0712 
39 00 43 

2 

15 Agrocybe cyllindracea (DC:Fr) 
Maire 

Бела тополка 0709 59 90 52 0712 
39 00 52 

6 

16 Armillaria mellea (Vahl) Жолта меденка, фосфорна 
габа 

0709 59 90 76 0712 
39 00 76 

5 

17 Flammulina velutipes Жолта зимска пенушарка 0709 59 90 80 0712 
39 00 80 

20 

  

Анекс 6 - Собрани количини на самоникнати растенија и шумски 

плодови за период 2016-2018 година (извор: МЖСПП) 

 

ВИД 

КОЛИЧИНА [kg] 

2016 2017 2018 

Бобинки од модра смрека 

(Juniperus comunis) 

920 755 474 703 211 260 

Шарпланински чај 4886 926 5002 

Боровинки 71 698 386 659 835 607 

Капини 81 758 26 232 267 530 

Шипинки 3832 57 860 237 126 

Бозел 9219 7186 1636 

Јаглика 125 1065 157 

Липа 6633 1125 4971 

Зелена сапуница 66 500 1359 

Дабов лишај 117 183 242 062 1731 

Мајчина душица 1776 157 622 

Кантарион жолт 11 988 6856 205 

Шарпланински чај 4743 926 / 

Планински чај 743 / / 

Мечкино уво 3842 5000 5200 

